
ქართული პრესის მონიტორინგი

სარჩევი:
7კვირის პალიტრა


7"შესაძლოა, ჩემი პრეზიდენტობის თემა უშიშროების შემოგდებული იყოს" (კვირის პალიტრა)


8ვინ გაქრება სესხების ბაზრიდან (კვირის პალიტრა)


9"გამოდით, უნდა დაგთვალოთ" (კვირის პალიტრა)


10"სტაიანშიკების" ბიზნესში 20 მილიონ ლარზე მეტი "შავი ფული" ტრიალებს" (კვირის პალიტრა)


11"ბახალას" საქმე (კვირის პალიტრა)


11კანონის "შავი ხვრელი" და მოზარდები "ფარული ხელების" მარწუხებში (კვირის პალიტრა)


12"ამ მკვლელობებს ჰქონდა წინაპირობა, რაზეც არავინ ლაპარაკობს" (კვირის პალიტრა)


13გიორგი ოსორაული: „დადასტურებულად შემიძლია გითხრათ, რომ სოსო ცოცხალია...“ (კვირის პალიტრა)


13რეზერვისტო, როდის იქნები მზად ქვეყნის დასაცავად? (კვირის პალიტრა)


14ალია


14„აგერ ფაქტები! წინა ხელისუფლებამ რაც ხალხი ძარცვა და ქონებები ჩამოართვა, ამ ხელისუფლებამ თვითონ გადაიფორმა“ (ალია)


16„ბიძინა ივანიშვილთან კონტაქტი მისი გუნდიდან თითქმის აღარავის აქვს“ – „გაურკვეველი რეალობა გვაქვს, ხალხს მიაჩნია, რომ მაინც ივანიშვილია ქვეყნის მმართველი, პოლიტიკურ ელიტას მიაჩნია, რომ ივანიშვილია მათი პატრონი და ამ დროს, თავად ამ ადამიანს არ სურს ამ რეალობის მიღება“ (ალია)


18შესაძლოა, ამერიკელებს სულაც არ უნდათ „ქართული ოცნების“ კანდიდატმა საპრეზიდენტო არჩევნებში გაიმარჯვოს - „ეს ვადაგასული პოლიტიკოსები ბრეჟნევს დაემსგავსნენ და პოლიტიკა საკუთარ „ფულის საჭრელ სტანოკად“ აქციეს“ (ალია)


19რა უთხრა დაკავებამდე ცოტა ხნით ადრე გოგიტა დალაქიშვილმა „ალიას“ პირად საუბარში? - სკანდალური ინტერვიუ უშიშროების კაპიტანთან! – „ჩემი ანალიზით, ერთი მათგანი არის სუს-ის უფროსის პირველი მოადგილე, სოსო გოგაშვილი, ის მუშაობს რუსეთზე“ (ალია)


22ასეთი ხელისუფლების არსებობას, სჯობს ქვეყანაშ იყოს ანარქია! რას ამბობს ივანიშვილი კულუარებში საპრეზიდენტო არჩევნებზე და რატომ შემოსწყრა კახი კალაძეს?! – „დაზუსტებული ინფორმაცია მაქვს, რომ სუს-ში სერიოზული ცვლილებები იგეგმება!“ (ალია)


2371 000 ლარის ნარკოტიკი ვინმეს გაეჩუქებინოს, ეს ჯერ არსად მსმენია (ალია)


24ოოო, წამალს ვიკეთებ და კაი ტიპი ვარ - ფონიჭალაში დღეს ბებო ბუტკაში ყიდის ნარკოტიკს ასეთი რამ, სააკაშვილის პერიოდშიც კი არ ხდებოდა (ალია)


25სავალუტო ჯიხურები იხურება?! (ალია)


26„ფრთხილად, შესაძლოა ტერაქტის მომსწრე გავხდეთ! მოერიდეთ დიდ სავაჭრო ცენტრებს, ე.წ. მოლებსა და ბაზრობებს, ხალხმრავალ ადგილებზე სიარულს!“ (ალია)


27„40 ათასი ტაქსისტიდან 90% უმუშევრად დარჩება!“ (ალია)


28რა ხდება თბილისის ბაგა-ბაღებში? რამ გამოიწვია ჰიგიენური ნორმების მოშლა და აღსაზრდელების დატილიანება? (ალია)


29ბავშვი იმსხვერპლა, რუსებმა გააშუქეს ეს ამბავი, თორემ ხაშურის პოლიციამ ჩაფარცხა  (ალია)


29„კასპის ცემენტის ქარხანაში მუშებად ჩამოჰყავთ ჩინელი კრიმინალები და ქართველებს ყრიან“ (ალია)


30რეაქცია „ალიას პუბლიკაციაზე (ალია)


31პრაიმტაიმი


31ვანო მერაბიშვილი პოლიტიკაში დაბრუნდება (პრაიმტაიმი)


32კულუარული დეტალები საარჩევნო გარიგებებიდან (პრაიმტაიმი)


33მარგველაშვილის სკანდალური გადაწყვეტილებები / ვის არ მისცა პრეზიდენტმა მოქალაქეობა (პრაიმტაიმი)


34აუდიტის სკანდალური დასკვნის დღემდე უცნობი დეტალები / როგორ ახერხებდა მიხეილ სააკაშვილი ერთ დღეში სამი ქვეყნის სამ სხვადასხვა სასტუმროში ყოფნას? (პრაიმტაიმი)


36ნარკოდანაშაული ციფრებში / მოწმის ჩვენებით, ნარკოტიკი, რომელიც „ბახალას“ საქმეში ფიგურირებს, 7300 ადამიანის დოზაა (პრაიმტაიმი)


37ქუთათელაძის მკვლელობაზე რუსთავის მერის დაკითხვას ითხოვენ (პრაიმტაიმი)


37დახურული ბაღები და ასობით აღსაზრდელი შეცვლილ მისამართზე (პრაიმტაიმი)


38რა ცვლილებები იგეგმება სატრანსპორტო რეფორმით? (პრაიმტაიმი)


38ასავალ-დასავალი


38შესაკითხავი შვიდეული//7 შეკითხვა საქართველოს პრემიერ-მინისტრს გიორგი კვირიკაშვილს! („ასავალ-დასავალი“)


39შევარდნაძის კეთილები! („ასავალ-დასავალი“)


40გიორგი გაჩეჩილაძე (უცნობი): არანაირი კონტაქტი და შერიგების მცდელობა ჩემსა და კვირიკაშვილს შორის არ ყოფილა, ყველაფერი ისევ ისეა, როგორც ერთი თვის წინ იყო! („ასავალ-დასავალი“)


40ჯაბა ექიმი: გარყვნილი ქმედებებისადმი მიდრეკილი ხდებიან ის ახალგაზრდები, რომლებიც ბავშვობაში ფიზიკური აქტივობით არ იყვნენ დაკავებული! („ასავალ-დასავალი“)


41ელიზბარ ჯაველიძე: მამათმავლებო, პედოფილებო, ლიბერასტებო და ქართველთმოძულეებო, მძულხართ! („ასავალ-დასავალი“)


42ნუკრი ქანთარია: ნარკომომხმარებლებს კანონმა ისეთი ადმინისტრაციული სანქციები უნდა დაუწესოს, რომ მათ თქვან - ამას ციხე სჯობსო! („ასავალ-დასავალი“)


42გია კორკოტაშვილი: თქვენი მართალი გაზეთის სახელით, მე, გია კორკოტაშვილი ქართველ ხალხს მართალ სიტყვას ვეუბნები და ვაცხადებ! („ასავალ-დასავალი“)


43ჩხენკელო, მიაწექი ბლომდე! („ასავალ-დასავალი“)


43ამირან შალიკაშვილი: პანთეონში დაკრძალვა არ მინდა! („ასავალ-დასავალი“)


44არა - გაგულავ-გაგოლდებას! („ასავალ-დასავალი“)


44ირაკლი მილაძე: კასპი ჩინელების გარეშე - ეს არის კასპელთა მოთხოვნა! („ასავალ-დასავალი“)


45ნანა დევდარიანი: ხანდახან მგონია, რომ მთელი მსოფლიოს მასშტაბით უმაღლეს თანამდებობებზე არაადეკვატური ადამიანების კონკურსია გამოცხადებული! („ასავალ-დასავალი“)


46ბიძინა ივანიშვილისა და ილია ბარამიძის გასაუბრება („ასავალ-დასავალი“)


46რეზონანსი


46ხუხაშვილი: ასეთი რამ სააკაშვილის დროსაც არ ყოფილა... (რეზონანსი)


4814 წლამდე ასაკის ქურდები - 50-მდე ფაქტი ბოლო ორ თვეში (რეზონანსი)


49სომეხი პოლიტიკოსი ქართველი მესაზღვრეების წინააღმდეგ ჩივილს გეგმავს  - ზარუი პოსტანჯიანი, რომელმაც 2015 წელს თბილისში ბიძინა ივანიშვილს და სერჯ სარგსიანს საპროტესტო აქცია მოუწყო, საქართველოში არ შემოუშვეს (რეზონანსი)


52რა უნდათ ჩრდილოეთ კორეელებს აფხაზეთში (რეზონანსი)


53აშშ-ის თავდაცვის ყოფილი მინისტრი რუსეთთან ომის სცენარის შემუშავებას ითხოვს (რეზონანსი)


54ახალი თაობა


54მამუკა გამყრელიძე: ქვეყანა იაფდება, ჩვენ კი ჭაობისკენ მივდივართ (ახალი თაობა)


55„საპრეზიდენტო კანდიდატად ივანიშვილი „ქართული ოცნებისთვის“ საუკეთესო ვარიანტია“ - რამაზ საყვარელიძე: „ძლიერი კანდიდატის გარეშე ხელისუფლება საპრეზიდენტო არჩევნებს წააგებს“  (ახალი თაობა)


56ვინ უშლის ხელს სუს-სა და პროკურატურას აგენტების გამოვლენაში? - ზაალ კასრელიშვილი: ძალოვანი უწყებების წინააღმდეგ საბოტაჟი ხორციელდება (ახალი თაობა)


57ჯემალ გამახარია: რუსეთი აფხაზეთის აღიარებას უკან წაიღებს (ახალი თაობა)


58ახლო აღმოსავლეთში მიმდინარე ბრძოლებმა, შესაძლოა, კავკასიაშიც გამოინაცვლოს? (ახალი თაობა)




კვირის პალიტრა

"შესაძლოა, ჩემი პრეზიდენტობის თემა უშიშროების შემოგდებული იყოს" (კვირის პალიტრა)

ავტ. ნათია დოლიძე

ინტერვიუ ლადო პაპავასთან.

ექსპერტი ლადო პაპავა საქართველოს საზღვრებს შიგნით და მის გარეთ არსებულ ვითარებას აფასებს. მისი თქმით, საქართველოს ეკონომიკა ისე ვერ ვითარდება, როგორც უნდა ვითარდებოდეს, არ იქმნება ახალი სამუშაო ადგილები და ხალხი მატერიალური მდგომარეობის გასაუმჯობესებლად მასიურად გაედინება ქვეყნიდან, შესაბამისად, არ არის გამორიცხული,  ევროკავშირის საბჭომ საქართველოსთვის უვიზო რეჟიმის შეჩერების გადაწყვეტილება მიიღოს. ის ამბობს, რომ მთავრობაში პოზიტიური ცვლილებები იგრძნობა, თუმცა, მოიტანს თუ არა ეს შედეგს, დრო აჩვენებს. ის ფიქრობს, რომ ეროვნული ვალუტის დევალვაცია გაგრძელდება, რადგან ამ საკითხით არ არის დაინტერესებული ეროვნული ბანკი. 
პაპავას განცხადებით, ქვეყანაში ძირითადი ყურადღება ექცევა ტურიზმს, სინამდვილეში კი, ტურიზმი ვერ იქცევა ქვეყნის ეკონომიკის განმავითარებელ დარგად, როდესაც წარმოება არ ვითარდება.

რაც შეეხება ქვეყანაში არსებულ კრიმინოგენულ ვითარებას, პაპავას შეფასებით, ეს საგანგაში ტენდენციაა, მიზეზი კი მხოლოდ სოციალურ-ეკონომიკური მდგომარეობა არ არის. მისი ინფორმაციით, სახელმწიფო სტრუქტურებში ბევრია ისეთი კადრი, რომელთაც ურჩევნიათ, ქვეყანაში ვითარება იმაზე უარესად იყოს, ვიდრე არის.
ექსპერტი მოქმედ ნარკოპოლიტიკასაც ეხება და  თვლის, რომ ნარკორეალიზატორების მიმართ უფრო უნდა გამკაცრდეს სასჯელი. ასევე მკაფიოდ უნდა განისაზღვროს დოზა, რომლის ქონაც შეიძლება ეპატიოს ადამიანს და რომლის აღმოჩენის შემთხვევაშიც ის შეიძლება მიიჩნიონ მომხმარებლად. მისივე აზრით, მთავრობა არასამთავრობო ორგანიზაციების და რიგი პოლიტიკური გაერთიანებების გავლენით დამფრთხალ პოზიციაში არ უნდა იყოს. 

ჟურნალისტის კითხვაზე, შეესაბამება თუ არა სიმართლეს გავრცელებული ინფორმაცია, რომ „ქართულ ოცნებაში" ერთ-ერთი ჯგუფი ლადო პაპავას საპრეზიდენტო კანდიდატად მოიაზრებს, ის ამბობს, რომ ეს მის გეგმებში არ შედის, თუმცა, არასდროს არაფერს გამორიცხავს. „ამაზე ჩემთან არავის ულაპარაკია და არ გამოვრიცხავ, საერთოდ, უშიშროების სამსახურის შემოგდებული თემა იყოს.“ - დასძენს რესპონდენტი. 

ვინ გაქრება სესხების ბაზრიდან (კვირის პალიტრა)

ავტ. ემა ტუხიაშვილი

სტატიის თანახმად, კანონში "ეროვნული ბანკის შესახებ" შესული ცვლილებების მიხედვით,  მისი საზედამხედველო ფუნქციები მნიშვნელოვნად ფართოვდება. ბანკის რეგულირების სფეროში მოექცევა ყველა მსესხებელი თუ გამსესხებელი ორგანიზაცია, ვინც 20-ზე მეტი პირისგან იღებს ან გასცემს თანხას, მათ შორის აღმოჩნდება ე.წ. ფინანსური პირამიდები.
ეროვნული ბანკის ვიცე-პრეზიდენტი მურთაზ კიკორია ამბობს, რომ მოსახლეობას ფინანსურ სექტორთან, ძირითადად, ორი სახის ურთიერთობა აქვს - შეაქვს თანხა და იღებს სესხს, კანონში შესული რეგულაციები კი სწორედ ამ ორი ძირითადი მიმართულებით ვითარების გაუმჯობესებას გულისხმობს. 
მისივე განმარტებით, რეგულაციების ამოქმედება გამოიწვევს ბაზრიდან იმ არაკეთილსინდისიერი ორგანიზაციების გაქრობას, რომლებიც ფინანსურ შუამავლობაში მინიმალურ სტანდარტებს ვერ აკმაყოფილებენ. მოსახლეობისგან თანხების მოზიდვა ერთხელ და სამუდამოდ მოექცევა რეგულირების სფეროში და ყველასთვის იქნება გასაგები, რა დაწესებულებას ანდობს ფულად სახსრებს. 
კიკორია დასძენს, რომ კანონის გვერდის ავლით ამგვარი საქმიანობა სისხლის სამართლის დანაშაული იქნება.

"გამოდით, უნდა დაგთვალოთ" (კვირის პალიტრა)

ავტ. ემა ტუხიაშვილი

სტატიაში საუბარია თბილისის მერიის მიერ დაანონსებულ სატრანსპორტო რეფორმაზე, მათ შორის, ტაქსებისთვის დაწესებულ ახალ რეგულაციებზე.  თბილისის მერიის ტრანსპორტის საქალაქო სამსახურის ხელმძღვანელი მამუკა მუმლაძე გამოცემას აწვდის ინფორმაციას ჩასატარებელ სამუშაოებზე და მათი განხორციელების ვადებზე. 
საავტომობილო საკითხების ექსპერტი ზურაბ ბეჟაშვილი ფიქრობს, რომ ტაქსების სფერო უნდა დარეგულირდეს, მეტიც, დიდი ხნის წინ უნდა დარეგულირებულიყო, თუმცა, მხოლოდ ლიცენზიის აღებაზე საუბარი არასერიოზულად ჟღერს. მისი თქმით, უნდა შემოწმდეს არა მხოლოდ ტრანსპორტის გამართულობა, არამედ მძღოლის კვალიფიკაციაც.

ტრანსპორტის საკითხებზე მომუშავე პლატფორმა "ჰაბ ჯორჯიას" ხელმძღვანელი ვასო ურუშაძე ამბობს, რომ  თუ სფეროს განვითარებაა გადაწყვეტილი, რეგულაციების ნაცვლად უნდა შემუშავდეს ტაქსოკომპანიებისა და ამ სფეროს განვითარების ხედვა და სტრატეგია. მისი მოსაზრებით, ტაქსოკომპანიები საქართველოს მასშტაბით უნდა გათავისუფლდნენ გადასახადებისგან და ამავე დროს დაუწესდეთ სტანდარტები.

"სტაიანშიკების" ბიზნესში 20 მილიონ ლარზე მეტი "შავი ფული" ტრიალებს" (კვირის პალიტრა)

ავტ. ეკა სალაღაია

სტატიაში საუბარია ავტოსადგომების მეთვალყურეთა, ე.წ. „სტაიანშიკების“ საქმიანობაზე. სტატიის ავტორი წერს, რომ მათი მომსახურება სახელმწიფო რეგულაციებს არ ემორჩილება, გასამრჯელოც არ იბეგრება და მოგების გადასახადი ბიუჯეტში არ აისახება. საქმე კი მილიონობით ლარს ეხება. 
ტრანსპორტისა​ და გზების ასოციაციის ხელმძღვანელმა დათო მესხიშვილმა საკითხი შეისწავლა და ავტოსადგომების მეთვალყურეთა არაფორმალური ბიზნესის დეტალებზე გამოცემასთან საუბრისას აღნიშნა, რომ ეს არის კარგად ორგანიზებული არაკონტროლირებადი ჩრდილოვანი ბიზნესი. 
„ამ სისტემაში შემთხვევითი ადამიანი ვერ გაიჭაჭანებს. ყოფილა შემთხვევები, როდესაც თვითდასაქმების მსურველს ფიზიკურად გასწორებიან. ავტოსადგომის მეთვალყურედ ვერავინ იმუშავებს, თუ არ მოელაპარაკა ამ ბიზნესის მფარველებს. სამწუხაროდ, მეთვალყურეები ამას მხოლოდ პირად საუბრებში ადასტურებენ. ყოველდღიურად მიდის წილი მათთან, ვინც ამ ბიზნესს​ განაგებს. მათი ვინაობის დადგენა კი სამართალდამცავების საქმეა.“ - ამბობს მესხიშვილი და დასძენს, რომ თითოეული მეთვალყურე წელიწადში, დაახლოებით, 20 მილიონ ლარზე მეტს გამოიმუშავებს,  ეს თანხა კი ბიუჯეტის მიღმა ტრიალებს და მისგან არც სახელმწიფოს და არც მოქალაქეს სარგებელი არა აქვს.

"ბახალას" საქმე (კვირის პალიტრა)

ავტ. ნანა ფიცხელაური

სტატიაში საუბარია მსახიობი გიორგი​ გიო​რგანაშვილის საქმეზე. დაკავებულის მეგობარი, მსახიობი კახა კინწურაშვილი გამოცემასთან საუბრისას აღნიშნავს, რომ გიორგანაშვილის წინააღმდეგ არსებობს მხოლოდ ორი მოწმე პოლიციელის ჩვენება, სხვა მტკიცებულებები საქმეში არ დევს, ამიტომაც საქმესთან მიმართებაში რჩება კითხვის ნიშნები. ის ამბობს, რომ პროკურორის მიერ წარდგენილი ბრალი პირადად მისთვის არ იყო დამაჯერებელი. 
მსახიობი აცხადებს, ვინც დამნაშავეა, ყველამ უნდა აგოს პასუხი, მაგრამ ეს ბრალდება უნდა იყოს მტკიცებულებებით გამყარებული. 

მედიცინის მეცნიერებათა დოქტორი,​ ნარკოლოგი დავით ვადაჭკორია მიიჩნევს, რომ კანონმდებლობა უნდა გადაიხედოს, მომხმარებლებიდან აქცენტი უნდა გადავიდეს გამსაღებლებზე და სამართალდამცველებმა მათ უნდა გამოუცხადონ სასტიკი ბრძოლა.

კანონის "შავი ხვრელი" და მოზარდები "ფარული ხელების" მარწუხებში (კვირის პალიტრა)

ავტ. რუსუდან შელია

სტატიაში ნათქვამია, რომ მოზარდების მიერ ჩადენილი დანაშაულის რაოდენობა საგრძნობლად გაიზარდა. 
ექსპერტი გიორგი გახელაძის მოსაზრებით, პრობლემა მდგომარეობს იმაში, რომ სამართალდამცავებს არ შეუძლიათ, გამოავლინონ მოზარდების მიერ დანაშაულის ჩადენის ორგანიზატორები და წამქეზებლები. მისივე თქმით, ფაქტია, რომ სახელმწიფო ვერ უმკლავდება ამ პრობლემას, ამასობაში კი ქვეყანაში გაქრა კანონის უზენაესობის განცდა, რაც როგორც სრულწლოვნებს, ისე მოზარდებსაც დანაშაულის ჩადენის სტიმულს აძლევს.

ექსპერტი რამაზ საყვარელიძე ფიქრობს, რომ მთავარი პრობლემა სახელმწიფოსგან შემოთავაზებულ დაუსრულებელ ექსპერიმენტებსა და დანაშაულზე სუსტ რეაგირებაშია. მისი თქმით, სახელმწიფო სტრუქტურებმა მოადუნეს ყურადღება ამ მიმართულებით და შესაბამისად, რეაგირებაც შესუსტდა.

განათლების საკითხებში ექსპერტს, მარიამ რამინაშვილს მიაჩნია, რომ მოზარდს ყოველთვის აინტერესებს ის, რაც აკრძალულია, თუმცა მოსწავლეებში დანისა თუ იარაღი გამოჩენა ე.წ. ავტორიტეტების ხელახლა დაბადებამ განაპირობა. მისივე თქმით, სახელმწიფომ უნდა დაინახოს პრობლემა და საზოგადოების დაკვეთასაც მოუსმინოს - მკაცრი ზომები მიიღოს, განსაკუთრებით იმ პირების მიმართ, რომლებიც მოზარდების ფაქიზი ფსიქიკით სარგებლობენ. 

"ამ მკვლელობებს ჰქონდა წინაპირობა, რაზეც არავინ ლაპარაკობს" (კვირის პალიტრა)

ავტ. ნანა ფიცხელაური

ხორავას ქუჩაზე მომხდარი გახმაურებული მკვლელობის საქმეში, რომელშიც მოზარდები მონაწილეობდნენ, დამოუკიდებელი ექსპერტი მაია ნიკოლეიშვილი ჩაერთო. მისი ინფორმაციით, მომხდარ ფაქტს ჰქონდა წინაპირობა, რაზეც არავინ ლაპარაკობს. 
„გაუგებარია, რატომ არის ამოვარდნილი საქმის კონტექსტიდან ეს ეპიზოდი. იყო დიდი ჩხუბი, ჯგუფური, უამრავი ადამიანის მონაწილეობით, რასაც იურიდიული კვალიფიკაცია უნდა მიეცეს. ამ ფაქტს უამრავი მოწმე ჰყავდა, რომლებიც რეკავდნენ სასწრაფო დახმარების გამოსაძახებლად, ახლა კი შიშით, ხათრით თუ სხვა ფაქტორის გამო ხმას აღარ იღებენ.: - ამბობს ექსპერტი და აქვე აღნიშნავს, რომ არათუ მოზარდები, გამოძიებასთან სრულწლოვანი მოქალაქეებიც არ თანამშრომლობენ.
მისივე თქმით, საქმეში  კიდევ ერთი იარაღი ფიგურირებს, რაზეც გამოძიება ცალკე მიმდინარეობს. 

გიორგი ოსორაული: „დადასტურებულად შემიძლია გითხრათ, რომ სოსო ცოცხალია...“ (კვირის პალიტრა)

ავტ. ლალი პაპასკირი

სტატიაში საუბარია ქართველი მფრინავის, სოსო ოსორაულის ძმის მიერ გასულ კვირას გავრცელებულ ინფორმაციაზე, რომ კონგოში დატყვევებული ქართველი პილოტი ცოცხალია. 
საგარეო საქმეთა სამინისტროს პრესსამსახურში „კვირის პალიტრის“ რედაქციას განუცხადეს, რომ საქმე აღძრულია პროკურატურაში და დეტალური ინფორმაციის გახმაურების უფლება არ აქვთ. 
გიორგი ოსორაული აცხადებს, რომ სახელმწიფო არ ეხმარება ძმის მოძებნაში, თუმცა, მან საკუთარი წყაროებით დაადგინა, თუ სად უნდა ეძებოს დაკარგული მფრინავი და ამის შესახებ თითქმის დადასტურებული ინფორმაცია აქვს. ის ამჟამად გერმანიაში იმყოფება და აფრიკაში წასვლას უახლოს მომავალში აპირებს. 

რეზერვისტო, როდის იქნები მზად ქვეყნის დასაცავად? (კვირის პალიტრა)

ავტ. ირაკლი ალადაშვილი

სტატიის ავტორი თავდაცვის სამინისტროს მიერ გამოქვეყნებულ რეზერვისა და მობილიზაციის ახალ კონცეფცის განიხილავს, რომელმაც უნდა გააძლიეროს ქვეყნის თავდაცვისუნარიანობა. მისი შეფასებით, რეზერვის მომზადება და სწორი სამობილიზაციო გეგმის ამუშავება საშური საქმეა, ეს უწყვეტი პროცესი უნდა იყოს და თანდათან იხვეწებოდეს, რადგან მომზადებული რეზერვისტები, ომის გარდა, საქართველოს ბუნებრივი კატაკლიზმებისა და ტექნოგენური კატასტროფების შედეგების სალიკვიდაციოდაც დასჭირდება.
სტატიის ავტორი ახალი კონცეფციის დეტალებს დაწვრილებით განმარტავს. 

ალია

„აგერ ფაქტები! წინა ხელისუფლებამ რაც ხალხი ძარცვა და ქონებები ჩამოართვა, ამ ხელისუფლებამ თვითონ გადაიფორმა“ (ალია) 

ავტ.: მაკა დეკანოსიძე

ინტერვიუ მოძრაობა „შეაჩერე კორუფციის“ დამფუძნებელ ვატო გელაშვილთან 

ვატო გელაშვილი ხელისუფლების კორუფციულ სქემებზე საუბრობს და აცხადებს, რომ სახელმწიფო სტრუქტურების მიერ გამოცხადებულ ტენდერებში შუამავალი კომპანიების ჩართვის პრაქტიკა ირაკლი ღარიბაშვილის დროს დაიწყო, მოგვიანებით კი მოქმედი პრემიერის, გიორგი კვირიკაშვილის პირობებშიც წარმატებით  გაგრძელდა. გელაშვილი განმარტავს, რომ მაგალითად, მანქანების შეძენისას თუკი „ტოიოტას“ ცენტრში ავტომობილი ღირს 100 000 ლარი, შუამავალი კომპანიის მეშვეობით სახელმწიფო ამ ქონებას 150 000 ლარად ყიდულობს. 

„თავად პრემიერს რაც შეეხება, მიუხედავად იმისა, რომ „იუ ჯი პის“ თავმჯდომარე ქვეყანა გავხდით, რაც ითვალისწინებს მმართველობისა და მასთან დაკავშირებული ინფორმაციის სრულ გამჭვირვალობას, დღემდე არ წარმოუდგენია კანცელარიის ხარჯები, მიუხედავად არაერთგზის მოთხოვნისა“, - აცხადებს გელაშვილი. 

„ალიას“ რესპონდენტი წინასაარჩევნო პერიოდში გამოვლენილ კორუფციულ ფაქტებზეც საუბრობს. მისი თქმით, კონკრეტული კომპანიები უტენდეროდ, პირდაპირი მიყიდვის წესით აფორმებდნენ ხელშეკრულებებს სახელმწიფო უწყებებთან, თანხა კი სამუშაოს შერულებამდე ავანსად ერიცხებოდათ, მოგვიანებით ეს კომპანიები ან მათი ხელმძღვანელები პარტია „ქართული ოცნების“ შემომწირველები ხდებოდნენ.

ვატო გელაშვილი აცხადებს, რომ ტენდერებითა თუ პირდაპირი მიყიდვის წესით შესრულებული სამუშაოების ხარისხი, როგორც წესი დაბალია, თუმცა, საგამოძიებო უწყებები ამაზე არ რეაგირებენ, რაც აჩენს ეჭვს, რომ კანონდარღვევაში მაღალჩინოსნებიც მონაწილეობენ. გელაშვილის თქმით, ცალკეულ შემთხვევებში სახელისუფლებო გუნდი არ სჯის მილიონების გამფლანგველ პირებს და ამ ადამიანებს ივანიშვილი და მისი ხელისუფლება კონკრეტული საქმეების გასაკეთებლად იყენებს. „შეაჩერე კორუფციის“ წარმომადგენელი ამბობს, რომ მაგალითად, დავით ნარმანიას მერობის დროს გეგნგეგმაში სამი მილიონი ლარი დაიხარჯა, დოკუმენტი კი არ არსებობს. – „ალიაში ადრეც ბევრი ვისაუბრეთ აჭარის რეგიონში 4 მილიონი ლარის გაფლანგვასთან დაკავშირებით, აჭარის საგზაო დეპარტამენტის უფროსმა თავის დის შვილს რომ 4 მილიონი ლარი გადაურიცხა სარფში ქვების ცვენის შესაჩერებლად სამუშაოებზე. ზუსტად ორიოდე დღის წინ, მთა ფაქტობრივად, ჩამოიშალა და გონიო-სარფის გზა ჩახერგა, მაგრამ ეს ხალხი ისევ თანამდებობაზეა. ნეტა, რის სანაცვლოდ?“, - კითხულობს ვატო გელაშვილი. 

„შეაჩერე კორუფციის“ დამფუძნებელი ამბობს, რომ ხელისუფლებასთან დაახლოებული პირები მას და ორგანიზაციის სხვა წევრებს გაჩუმების სანაცვლოდ სარფიან წინადადებებს სთავაზობდნენ, თუმცა ისინი საქმიანობის შეწყვეტას არ აპირებენ. 

„ბიძინა ივანიშვილთან კონტაქტი მისი გუნდიდან თითქმის აღარავის აქვს“ – „გაურკვეველი რეალობა გვაქვს, ხალხს მიაჩნია, რომ მაინც ივანიშვილია ქვეყნის მმართველი, პოლიტიკურ ელიტას მიაჩნია, რომ ივანიშვილია მათი პატრონი და ამ დროს, თავად ამ ადამიანს არ სურს ამ რეალობის მიღება“ (ალია) 

ავტ.: ნინო სამხარაძე

ინტერვიუ ვალერი გელბახიანთან 

ვალერი გელბახიანი ფიქრობს, რომ ბიძინა ივანიშვილის პრეზიდენტობის კანდიდატად დასახელება ცალკეული პირების გაჟღერებულ ინიციატივად უნდა ჩაითვალოს და არა შეკვეთილ სცენარად. რესპონდენტის აზრით, კარგი იქნებოდა ექსპრემიერს პასუხისმგებლობა ოფიციალურად აეღო და მაღალი ავტორიტეტი ქვეყნის განვითარებისთვის გამოეყენებინა, თუმცა, როგორც აქამდე გაკეთებული განცხადებებიდან ჩანს, ბიძინა ივანიშვილს პოლიტიკაში დაბრუნება არ სურს. 

გელბახიანის ინფორმაციით, ბიძინა ივანიშვილს დღეს მოქმედ ხელისუფლებასთან კონტაქტის სურვილი არ გააჩნია და ის ახალი პოლიტიკური ძალის ჩამოყალიბებას ცდილობს.  – „კულუარებში აღარავის აქვს კავშირი ივანიშვილთან. 2018 წლის საპრეზიდენტო არჩევნების შედეგების შემდეგ უფრო გამოიკვეთება მოძრაობები. რაღაცა ნაწილი უმრავლესობის შიგნით დაინახავს, რომ უპატრონოდ დარჩა და თავს უნდა მიხედოს, რაღაც ნაწილი დაიწყებს ახალ მოძრაობას სხვადასხვა მიმართულებით, მაგრამ ეს ჯერ არ იქნება“, - აცხადებს ვალერი გელბახიანი. 

ანალიტიკოსი ოპოზიციის შანსებზეც საუბრობს. ამბობს, რომ თუკი ხელისუფლება არაპოპულარულ კანდიდატს დაასახელებს, ოპოზიციის შანსი საპრეზიდენტო არჩევნებში გაიზრდება. თუმცა, გელბახიანი აქვე დასძენს, რომ პოლიტიკურმა პარტიებმა გაერთიანება და ერთი კანდიდატის დასახელება უნდა შეძლონ. მისი თქმით, საინტერესო ნაბიჯი იქნება ოპოზიციის კანდიდატად გიორგი მარგველაშვილის დასახელება, რადგან მას წარმატების რესურსი აქვს. 

ვალერი გელბახიანი ბოლო დროს ჩატარებულ სპეცოპერაციებზეც საუბრობს. მისი თქმით, სამწუხაროა, რომ საქართველომ საერთაშორისო ურთიერთობაში სახელმწიფოებრივი როლი ვერ ითამაშა და ტერორიზმის თემა თურქეთთან თუ სხვა ქვეყნებთან სავაჭროდ ვერ გამოიყენა. როგორც გელბახიანი განმარტავს, სუს-ს შეეძლო „ისლამურ სახელმწიფოსთან“ კავშირში მყოფი პირები დაემუშავებინა და ტერორისტულ ორგანიზაციებში ჩაენერგა, რის შემდეგაც დაიწყებოდა კონტრღონისძიებები, თუმცა, საქართველომ ეს რესურსი ვერ გამოიყენა. 

რესპონდენტი მომატებულ კრიმინალზეც ამახვილებს ყურადღებას და ფიქრობს, რომ მთავარი პრობლემა სამართალდამცველების დაბალი კვალიფიკაციაა. მისი განცხადებით, პოლიცია აკავებს დამანაშავეებს, თუმცა, დანაშაულის დამტკიცებისა და არასწორად წარმართული გამოძიების გამო დაჭერისას თუ ჩხრეკისას ირღვევა კანონი, რის შემდეგაც, სასამართლო იძულებულია დაკავებული გაათავისუფლოს, ეს ყველაფერი კი კრიმინალს ახალისებს. ანალიტიკოსის პროგნოზით, მომატებული კრიმინალი ცალკეული მინისტრებისა და მთავრობის პასუხისმგებლობის დაყენებას გამოიწვევს, მაგრამ თუკი ეს პრობლემა მოგვარდება, „ქართული ოცნება“ ხელისუფლების შენარჩუნებას ჯერ კიდევ მოახერხებს, რადგან საზოგადოებას აქვს რესურსი თავი გადაირჩინოს შიმშილისგან. 

შესაძლოა, ამერიკელებს სულაც არ უნდათ „ქართული ოცნების“ კანდიდატმა საპრეზიდენტო არჩევნებში გაიმარჯვოს - „ეს ვადაგასული პოლიტიკოსები ბრეჟნევს დაემსგავსნენ და პოლიტიკა საკუთარ „ფულის საჭრელ სტანოკად“ აქციეს“ (ალია) 

ავტ.: ნინო სამხარაძე 

ინტერვიუ უფლებადამცველ ნიკოლოზ მჟავანაძესთან 

უფლებადამცველი ნიკოლოზ მჟავანაძე აცხადებს, რომ საქართველოს არაფორმალური მმართველი არა ბიძინა ივანიშვილი, არამედ ამერიკაა. მისი თქმით, გადაწყვეტილებებს სწორედ ამერიკის ხელისუფლება იღებს, საქართველო კი ასრულებს. რესპონდენტის განცხადებით, სწორედ ამერიკამ გადაწყვიტა, რომ ბაჩო ახალაიას ადგილი ქართულ პოლიტიკაში არ არის და მისი შეწყალება არ მოხდება, რის შემდეგაც, ყოფილმა მაღალჩინოსანმა საჯარო წერილი გამოაქვეყნა და გმირის როლი მოირგო, თითქოს მას შეწყალების სურვილი არ აქვს. 

ნიკოლოზ მჟავანაძე ფიქრობს, რომ მომდევნო არჩევნებისთვის ამერიკის ხელისუფლებას რვაწლიანი სახელისუფლებო ციკლის დასრულება სურს, ამიტომაც „ქართული ოცნების კანდიდატს დასავლეთის მხარდაჭერა არ ექნება. უფლებადამცველი „ქართული ოცნების“ წიაღში ახალი ოპოზიციური პარტიის შექმნას პროგნოზირებს და მიიჩნევს, რომ ამ ტიპის პოლიტიკური მოღვაწეობის სურვილი და რესურსი კახა კალაძეს აქვს. 

მჟავანაძე პოლიტიკური ველის განახლების აუცილებლობაზე საუბრობს და ამბობს, რომ ხალხი „ბრეჟნევის დროინდელი“ სახეების ყურებით დაიღალა. მისი თქმით, დიდი ალბათობით, ბიძინა ივანიშვილი პოლიტიკაში არ დაბრუნდება და ეს თემა „რუსთავი ორის“ წამოწეულია. 

უფლებადამცველი მიხეილ სააკაშვილის საქართველოში ექსტრადირების შესაძლებლობაზეც ამახვილებს ყურადღებას და ამბობს, რომ მისი ქართული მართლმსაჯულების წინაშე წარსდგომა ხელისუფლებისთვის მომგებიანი იქნება, რადგან ბევრ დანაშაულს აეხდება ფარდა, „ნაციონალები“ კი ერთმანეთს დაჭამენ. 

ნიკოლოზ მჟავანაძე სამწუხაროს უწოდებს იმ ფაქტს, რომ „ქართული ოცნების“ გუნდში ერთიანობა არ შეინიშნება და ეს ყველაზე ნათლად პარლამენტში აყალმაყალის დროს გამოჩნდა, როდესაც პრემიერი თანაგუნდელებმა ოპონენტებთან პირისპირ მარტო დატოვეს.

რა უთხრა დაკავებამდე ცოტა ხნით ადრე გოგიტა დალაქიშვილმა „ალიას“ პირად საუბარში? - სკანდალური ინტერვიუ უშიშროების კაპიტანთან! – „ჩემი ანალიზით, ერთი მათგანი არის სუს-ის უფროსის პირველი მოადგილე, სოსო გოგაშვილი, ის მუშაობს რუსეთზე“ (ალია) 

ავტ.: ლევან ჯავახიშვილი 

გამოცემა „ქართული ოცნების“ ყოფილი აქტივისტისა და უშიშროების ყოფილი თანამშრომლის, გოგიტა დალაქიშვილის დაკავების შესახებ წერს. ოფიციალური ინფორმაციით, გოგიტა დალაქიშვილი კერძო კომუნიკაციის უკანონოდ ჩაწერისა და შემდეგ მასალის გაყიდვის ბრალდებით დააკავეს, თუმცა, დაკავებულის ადვოკატი, ირმა ჭკადუა და მისი მეგობარი მიხეილ კაჭკაჭიშვილი პოლიტიკურ მოტივზე საუბრობენ.  კაჭკაჭიშვილის ცნობით,  გოგიტა დალაქიშვილმა წინასწარ იცოდა რომ დაიჭრდნენ. 

ჟურნალისტი კულუარულ ინფორმაციაზე დაყრდნობით წერს, რომ გოგიტა დალაქიშვილს არაერთ მაღალჩინოსანზე, მათ შორის პრემიერ გიორგი კვირიკაშვილზე, ვახტანგ გომელაურზე, გიორგი მღებრიშვილსა და სხვა მაღალჩინოსანზე ჰქონდა კომპრომატები და ის ხელისუფლებამ მოიშორა. ლევან ჯავახიშვილი ყურადღებას ამახვილებს, რომ დალაქიშვილი „ქართული ოცნების“ უბრალო აქტივისტი არ ყოფილა და ის უშიშროების ყოფილი თანამშრომელია, კაპიტანი, რომელიც 2008 წლამდე კუდ-ში მუშაობდა. დალაქიშვილი 2008 წელს ირაკლი ოქრუაშვილთან კავშირის გამო გაუშვეს სამსახურიდან, რადგან, გავრცელებული ინფორმაციით, კუდ-ის თანამშრომელი ყოფილ მაღალჩინოსანს აწვდიდა ინფორმაციას. სტატიის ავტორის ინფორმაციით, გოგიტა დალაქიშვილი მის ხელთ არსებული კომპრომატების გადაცემას ამჯერადაც ირაკლი ოქრუაშვილისთვის გეგმავდა. ლევან ჯავახიშვილის აზრით, ეს მასალები ოქრუაშვილს პოლიტიკაში დაბრუნების საშუალებას მისცემდა. 

„ალიას“ ჟურნალისტი არ გამორიცხავს, რომ გოგიტა დალაქიშვილის დაკავება, შესაძლოა, ცოტა ხნის წინ მიცემულ ინტერვიუს უკავშირდებოდეს, რომელსაც გაზეთი მკითხველს განმეორებით აცნობს. 

ინტერვიუში გოგიტა დალაქიშვილი თბილისსა და პანკისში ჩატარებული სპეცოპერაციის ხარვეზებზე საუბრობდა. რესპონდენტი დარწმუნებული იყო, რომ ახმედ ჩატაევს საქართველოში უსაფრთხოდ ყოფნის გარანტია სუს-ის მაღალჩინოსნებმა მისცეს, თუმცა, მოგვიანებით მსოფლიო ტერორისტის თბილისში ყოფნის შესახებ ინფორმაცია თურქეთმა, ამერიკამ და რუსეთმა გაიგეს და ამიტომაც გახდა საჭირო ოპერაციის ჩატარება. დალაქიშვილის მტკიცებით, პირველ ეტაპზე სუს-ის სპეცრაზმის ის დანაყოფი მონაწილეობდა სპეცოპერაციაში, რომელსაც ანტიტერორისტული ღონისძიებების ჩატარების გამოცდილება არ გააჩნდა. მისივე განმარტებით, ანტიტერორისტული დანაყოფის „შავნაბადას სპეცრაზმის“ გამოყვანა აშშ-ს ნებართვის გარეშე ვერ მოხერხდებოდა, სუს-ს კი არ სურდა თავდაპირველად ინფორმაციის გაჟღერება, სწორედ ამიტომ წარიმართა ოპერაცია ხარვეზებითა და დანაკარგით. 

ინტერვიუში გოგიტა დალაქიშვილი აცხადებდა, რომ სუს-ში რუსული გავლენა ძლიერდება და ამის ნათელი მაგალითია პანკისში ჩატარებული სპეცოპერაცია. დალაქიშვილი განმარტავდა, რომ  ამ სპეცოპერაციის შედეგად რუსეთს გაუჩნდა საბაბი შემოვიდეს საქართველოში ტერორიზმთან ბრძოლის მოტივით. რესპონდენტი ამბობდა, რომ რუსეთის ერთ-ერთი გავლენიანი აგენტი სუს-ის უფროსის პირველი მოადგილე, სოსო გოგაშვილია. 

ასეთი ხელისუფლების არსებობას, სჯობს ქვეყანაშ იყოს ანარქია! რას ამბობს ივანიშვილი კულუარებში საპრეზიდენტო არჩევნებზე და რატომ შემოსწყრა კახი კალაძეს?! – „დაზუსტებული ინფორმაცია მაქვს, რომ სუს-ში სერიოზული ცვლილებები იგეგმება!“ (ალია) 

ავტ.: ნინო სამხარაძე 

ინტერვიუ გიგლა ბარამიძესთან 

ინტერვიუს შესავალში ნათქვამია, რომ ისეთი ხელისუფლების ყოლას, რომელიც მუდმივად ბატონ-პატრონს შეჰყურებს და ქვეყანაში წესრიგს ვერ ამყარებს, ჯობს საერთოდ ანარქია იყოს დამყარებული. 

„ალიას“ ცნობით, ხელისუფლებას „მაშველ რგოლად“ კვლავ ივანიშვილი ესახება, თავად ყოფილ პრემიერს კი პრეზიდენტობის კანდიდატად სამეცნიერო სფეროს წარმომადგენელი სურს, რომლის შერჩევასაც გუნდი ამ დრომდე ვერ ახერხებს. კულუარული წყაროს ცნობით, ბიძინა ივანიშვილი პრეზიდენტობის კანდიდატად გიორგი კვირიკაშვილს იწუნებს და ამბობს, რომ მთავრობის მეთაურის გინება მუდმივად იქნება საზოგადოების განსჯის საგანი. ამავე კონფიდენტის ცნობით, ექსპრემიერი კახი კალაძის „ტრიპაჩობითა“ და კოსტიუმების ხშირი ცვლით გაღიზიანებულია და ამას აფიქსირებს კიდეც. 

„დემოკრატიული მოძრაობის“ წევრი, გიგლა ბარამიძე ხელისუფლებას სუსტს, მოფამფალებულსა და უუნაროს უწოდებს და აცხადებს, რომ სწორედ ამის შედეგია ქვეყანაში არსამთავრობო ორგანიზაციების წარმომადგენლების, მეხუთე კოლონის წევრებისა და ბარიგების გააქტიურება. ბარამიძე მიიჩნევს, რომ ნარკოპოლიტიკის შეცვლის მოთხოვნით ქუჩაში გამოსული ადამიანები ქვეყანას განადგურებამდე მიიყვანენ, ხელისუფლება კი ხმას არ იღებს, რადგან მოქმედებს პრინციპით - „ნუ იქნება ოღონდ ბუნტი“ და მისთვის მთავარი პრემიების აღების საკითხია. 

გიგლა ბარამიძე „ალიასთან“ საუბრისას პანკისსა და თბილისში ჩატარებულ სპეცოპერაციას არაპროფესიონალიზმის ზეიმს უწოდებს და ამბობს, რომ მისი წყაროს ინფორმაციით, სუს-ში უახლოეს მომავალში დიდი საკადრო ცვლილებები მოხდება. ოპოზიციონერი პოლიტიკოსი სამთავრობო ცვლილებებსაც აანონსებს და ამბობს, რომ სახელისუფლებო გუნდში დიდი გადაადგილებები იგეგმება. 

რაც შეეხება პრეზიდენტობის კანდიდატს, გიგლა ბარამიძე ფიქრობს, რომ ნინო ბურჯანაძე საკუთარ კანდიდატურას დააყენებს, ბიძინა ივანიშვილი კი დიდი ალბათობით 2018 წლის არჩევნებში მონაწილეობას არ მიიღებს, რადგან მას ისედაც აქვს სრული ძალაუფლება და პასუხისმგებლობის იურიდიულად აღებას თავს აარიდებს. ბარამიძის განცხადებით, ექსპრემიერი ახლა ახალი პოლიტიკური გუნდის ჩამოყალიბებაზე ზრუნავს, რადგან „მან არაერთხელ თქვა, აღარ შემიძლია ამ მკვდრების თრევაო“. 
71 000 ლარის ნარკოტიკი ვინმეს გაეჩუქებინოს, ეს ჯერ არსად მსმენია (ალია) 

ავტ.: ლევან ჯავახიშვილი

გამოცემა „ბახალას საქმის დეტალებზე წერს და ნაკლებად სარწმუნოს უწოდებს იმ ფაქტს, რომ გიორგი გიორგანაშვილს ნარკოტიკი სამართალდამცველებმა ჩაუდეს. სტატიის ავტორის თქმით, გიორგანაშვილს დაკავებისას 45 აბი სუბოტექსი აღმოაჩნდა რაც 36 000 ლარი ღირს, შესაბამისად, დაუჯერებელია, რომ პოლიციამ მას ამ ოდენობის სუბოტექსი ჩაუდო. 

მასალაში ყურადღება გამახვილებულია პროკურატურის განცხადებაზეც. საიდანაც ირკვევა, რომ ერთ-ერთი ბრალდებულს, რომელიც, როგორც ჩვენებიდან ჩანს, გ.გ-ს თანამზრახველია, დაკავებისას 800 აბზე მეტი სუბუტექსი აღმოაჩნდა, რაც იმას ნიშნავს, რომ ორ ადამიანს 7104 დოზა ნარკოტიკი პირადი მოხმარებისთვის, ან მეგობრებისთვის დასარიგებლად მოჰქონდა. ავტორის აზრით, მსგავსი ვერსია უბრალოდ აბსურდია და ყველამ კარგად იცის, რომ შოუ-ბიზნესის წარმომადგენლებს სუს-ის ხელშეწყობით ქვეყანაში ნარკოტიკი შემოაქვთ. 

ჟურნალისტი ლევან ჯავახიშვილი ამბობს, რომ როდესაც ნარკოპოლიტიკის შემუშავებაზეა საუბარი, „თეთრი ხმაურის“ წევრებმა თუ სხვა პირებმა ქვეყნის შესაძლებლობები და ბიუჯეტი უნდა გაითვალისწინონ და ისე აკეთონ განცხადებები. მისივე აზრით, ასევე არასწორია იმის მტკიცება, თითქოს ნარკომანი მხოლოდ საკუთარ სხეულს ვნებს და წამლის მოხმარებას კრიმინალის ზრდასთან საერთო არაფერი აქვს. 

ოოო, წამალს ვიკეთებ და კაი ტიპი ვარ - ფონიჭალაში დღეს ბებო ბუტკაში ყიდის ნარკოტიკს ასეთი რამ, სააკაშვილის პერიოდშიც კი არ ხდებოდა (ალია) 

ავტ.: ლაურა აბრამია 

„ალიას“ ანონიმური რესპონდენტი, ყოფილი წამალდამოკიდებული, ნარკომანიის მავნებლობაზე საუბრობს და ახალგაზრდებს აფრთხილებს, რომ ნარკოტიკის პროპაგანდა ქვეყანას მძიმე შედეგამდე მიიყვანს. წყარო დარწმუნებულია, რომ „ბახალა“ ე.წ. ბარიგაა და სამართალდამცველებმა თუკი მას წამალი ნამდვილად ჩაუდეს, ეს იმიტომ მოხდა, რომ დაზუსტებული ინფორმაცია ჰქონდათ, მაგრამ ფაქტზე ვერ აკავებდნენ. რესპონდენტი ამბობს, რომ კაბუ, გიორგი ყიფშიძე თუ სხვა არაერთი ცნობილი ადამიანი იყო წამალდამოკიდებული, მაგრამ მათთვის ბარიგობა არავის დაუბრალებია.

ინტერვიუში ნათქვამია, რომ დღეს საქართველოში ყველა ტიპის ნარკოტიკის შოვნაა შესაძლებელი და მაგალითად ფონიჭალაში მოხუცი ქალბატონი „წამალს“ პირდაპირ ჯიხურში ყიდის. 

სავალუტო ჯიხურები იხურება?! (ალია) 

ავტ.: ანი დვალიშვილი 

სტატიის თანახმად, საგამოძიებო უწყებებმა სამსონ ქუთათელაძის მკვლელობის საქმე ისევე მიაძინეს, როგორც ბესიკ ხარძიანის შემთხვევაში მოხდა. „ალიას“ წყარო აცხადებს, რომ პოლიციამ მკვლელის ვინაობა იცის, თუმცა, სათანადო მტკიცებულებები არ გააჩნია და ამიტომ ვერ აკავებს დამკვეთს. მისივე მტკიცებით, გამომძიებლები მიზანმიმართულად ცდილობდნენ კვალის არევას და დანაშაულის გიორგი ჭანტურიასთვის დაბრალებას, რათა ნამდვილ დამნაშავეს ჩვენების მიცემისას რამე ხელჩასაჭიდი წამოსცდენოდა. 

ჟურნალისტი წერს, რომ სწორედ ასეთი გახმაურებული საქმეებით ცდილობს ხელისუფლება საზოგადოების ყურადღების გადატანას, პარალელურად კი, საკანონმდებლო ორგანო ხალხისთვის საზიანო კანონპროექტებზე მუშაობს. სტატიის თანახმად, უახლოეს მომავალში ტაქსისთვის რეგულაციების დაწესება თბილისის გარდა, სხვა დიდ ქალაქებშიც იგეგმება. ამას გარდა, საკანონმდებლო ორგანო მუშაობს კანონპროექტზე, რომელიც სავალუტო ჯიხურების დახურვას გამოიწვევს. საუბარია სავალუტო ჯიხურებში გადაცვლილი თანხის უკან დაბრუნებაზე. ეროვნული ბანკის ვიცე-პრეზიდენტ მურთაზ კიკორიას განცხადებით, ახალი კანონის მიღების შემდეგ, თუკი მოქალაქე სავალუტო ჯიხურში 1000 დოლარში გადაიხდის 2500 ლარს, რამდენიმე დღეში კი ვალუტის კურსი შეიცვლება, მომხმარებელს საშუალება ექნება ე.წ. ნამატი უკან დაიბრუნოს. ჟურნალისტი წერს, რომ ამ შემთხვევაში ჯიხურები წაგებაზე იმუშავებენ, რაც ვალუტის გამყიდველებს გაკოტრებამდე მიიყვანს. 

„რეალურად რომ ვიმსჯელოთ, ხელისუფლება მოსახლეობას ყველა საარსებო წყაროს ნელ-ნელა, მაგრამ მყარად უკეტავს და როდის გაწყდება მოთმინების თოკი (ძაფი დიდი ხანია გაწყვეტილია), ვერ გეტყვით, მაგრამ დამშეული ადამიანი ყველაფერზე რომ წავა, წესით, ხელისუფლებამ კი უნდა იცოდეს“, - წერს სტატიის ავტორი. 

„ფრთხილად, შესაძლოა ტერაქტის მომსწრე გავხდეთ! მოერიდეთ დიდ სავაჭრო ცენტრებს, ე.წ. მოლებსა და ბაზრობებს, ხალხმრავალ ადგილებზე სიარულს!“ (ალია) 

ავტ.: ნინო ლაბარტყავა 

ინტერვიუ კოტე ინაშვილთან 

ჟურნალისტი კოტე ინაშვილი აცხადებს, რომ პანკისში ჩატარებული სპეცოპერაციის შემდეგ ქვეყანაში ტერორიზმის საფრთხე გაიზარდა. მისივე თქმით, არ არის გამორიცხული, შექმნილი ვითარებით რუსეთმაც ისარგებლოს და ტერორიზმთან ბრძოლის ეგიდით გარკვეული ღონისძიებები გაატაროს. 

ინაშვილი მიიჩნევს, რომ ხელისუფლებამ თამირლან მაჩალიკაშვილის სიკვდილის შესახებ გამოძიება გამჭვირვალედ უნდა წარმართოს  და საზოგადოებას გასცეს პასუხი მთავარ კითხვაზე - იყო თუ არა მოკლული ტერორისტი. 

ჟურნალისტი „ალიასთან“ ინტერვიუში არ გამორიცხავს, რომ ქვეყანაში არეულობის გამოსაწვევად ტერაქტი გარე ძალების ან „ნაციონალური მოძრაობის“ შეკვეთით მოეწყოს, შემდეგ კი ყველაფერი პანკისელებს დაბრალდეთ. 

„40 ათასი ტაქსისტიდან 90% უმუშევრად დარჩება!“ (ალია) 

ავტ.: დიანა ლიპარტელიანი 

ინტერვიუ მძღოლთა ასოციაციის თავმჯდომარე ნიკოლოზ კაჭკაჭურთან 

მძღოლთა ასოციაციის თავმჯდომარე თბილისის მერიას ტაქსისტებთან დაკავშირებული რეგულაციების გამო აკრიტიკებს. ნიკოლოზ კაჭკაჭურის განცხადებით, დედაქალაქის მთავრობის ინიციატივა მხოლოდ კერძო ბიზნესის, მათ შორის „იანდექსის“ წასახალისებლადაა მოფიქრებული და პრობლემის გადაჭრას არ ემსახურება. რესპონდენტი ამბობს, რომ თუკი მერია წარმოდგენილ რეგულაციებს გაატარებს, ტაქსიზე მომუშავეთა 90% უმუშევარი დარჩება. 

ნიკოლოზ კაჭკაჭური ხელისუფლებას გამოსავალს სთავაზობს და ამბობს, რომ ტაქსის მძღოლები ორ ნაწილად უნდა დაიყოს და მანქანებმა დედაქალაქის ქუჩებში ორ დღეში ერთხელ იმოძრაონ. კაჭკაჭური ამბობს, რომ ტექნიკურად ამის გაკონტროლება მარტივია და ეს მეთოდი საცობების განტვირთვასაც შეუწყობს ხელს. 

მძღოლთა ასოციაციის თავმჯდომარის ცნობით, ულუკმაპუროდ დარჩენა ყვითელი მარშრუტკების მძღოლებსაც ემუქრებათ, რადგან კომპანია 7 წლიანი კონტრაქტის ამოწურვის მოტივით ძველი თანამშრომლების გათავისუფლებასა და ნაცნობ-მეგობრების დასაქმებას აპირებს. 
რა ხდება თბილისის ბაგა-ბაღებში? რამ გამოიწვია ჰიგიენური ნორმების მოშლა და აღსაზრდელების დატილიანება? (ალია) 

ავტ.: დიანა ლიპარტელიანი 

ინტერვიუ არასამთავრობო ორგანიზაცია „სკოლამდელები ჩვენი მომავლისათვის“ დამფუძნებელ ინგა გუგავასთან 

არასამთავრობო ორგანიზაციის წარმომადგენელი ინგა გუგავა აცხადებს, რომ თბილისის ბაგა-ბაღებში კატასტროფული მდგომარეობაა, ბავშვებს საკვები არ ჰყოფნით, ჰიგიენური ნორმები კი დარღვეულია. მისი ინფორმაციით, ბაღების დაფინანსება იმდენად არის შემცირებული, რომ საგანმანათლებლო დაწესებულებების ხელმძღვანელები, ჭურჭლის სარეცხ საშუალებას, საპონსა თუ ქაღალდს ვერ ყიდულობენ და ნივთები აღსაზრდელების მშობლებს მოაქვთ. 

ინგა გუგავა სამარცხვინოს უწოდებს იმ ფაქტს, რომ ბაგა-ბაღების სააგენტოს ახლადდანიშნულ ხელმძღვანელს თბილისის მერზე მაღალი ხელფასი და დანამატი აქვს, სისტემაში კი არაერთი მოუგვარებელი პრობლემაა. 

ინტერვიუს დასასრულს ჟურნალისტი წერს, რომ ბაგა-ბაღების სააგენტოში არ აკონკრეტებენ რა დამსახურებისთვის გამოუწერა თბილისის მერმა უწყების ხელმძღვანელს დანამატი დანიშვნიდან ორი თვის შემდეგ, სამაგიეროდ ყურადღებას 9 წელზე ამახვილებენ და ამბობენ, რომ წინა ხელისუფლების დროს სააგენტოს უფროსს გაცილებით მაღალი ანაზღაურება ჰქონდა. 

ბავშვი იმსხვერპლა, რუსებმა გააშუქეს ეს ამბავი, თორემ ხაშურის პოლიციამ ჩაფარცხა  (ალია) 

ავტ.: ლაურა აბრამია 

„თავისუფალი საქართველოს“ წევრი, ვეტერანი რკინიგზელი გია ყრუაშვილი აცხადებს, რომ სარკინიგზო გვირაბის მშენებლობისას 22 იანვარს მომხდარ აფეთქებას სამი ადამიანი ემსხვერპლა, თუმცა, ფაქტზე სათანადო რეაგირება არ მომხდარა. ყრუაშვილის ინფორმაციით, სამუშაოებს ჩინური კომპანია აწარმოებს, რომელიც ქართველ მუშებს არაადამიანურ პირობებში ამუშავებს, დაზარალების შემთხვევაში კი კომპენსაციასაც არ უხდის. რესპონდენტის მტკიცებით, კანონდარღვევის არაერთი ფაქტი დაფიქსირდა, თუმცა, ხელისუფლებისა და პოლიციის წარმომადგენლები მომხდარზე დუმილს ამჯობინებენ. 

„კასპის ცემენტის ქარხანაში მუშებად ჩამოჰყავთ ჩინელი კრიმინალები და ქართველებს ყრიან“ (ალია) 

ავტ.: ნინო ლაბარტყავა 

ინტერვიუ სანდრო ბრეგაძესთან 

„ქართული მარშის“ წევრ სანდრო ბრეგაძის ინფორმაციით, „კასპის ცემენტი“ ქართველ მუშებს სამსახურიდან ათავისუფლებს, მათ ნაცვლად კი ჩინეთიდან ჩამოყვანილ ადამიანებს ასაქმებს, რომლებსაც დღეში 1 ან 2 დოლარს უხდის. ბრეგაძის მტკიცებით, საქართველოში ჩამოყვანილი იაფი მუშახელის დიდი ნაწილი კრიმინალია და ჩინური კანონმდებლობის თანახმად, სასჯელს მსუბუქი დანაშაულისთვის იხდის. 

სანდრო ბრეგაძე აცხადებს, რომ ჩინეთიდან მუშების ჩამოყვანას დავით საგანელიძეც გეგმავს, რომელსაც გურიასა და სამეგრელოში ჩაის პლანტაციების გაშენება აქვს დაანონსებული. ბრეგაძის თქმით, აუცილებელია საემიგრაციო კანონმდებლობის შეცვლა და მოქალაქეობის, ბინადრობისა და მუშაობის უფლების მიღების უკიდურესად გამკაცრება, რათა ქართველები საკუთარ ქვეყანაში არ იჩაგრებოდნენ. რესპონდენტი „ალიასთან“ საუბრისას ხაზს უსვამს, რომ „კასპის ცემენტის“ მფლობელი გელა ბეჟუაშვილია, რომელმაც ახალ ხელისუფლებასთანაც გამოძებნა საჭირო კონტაქტები და „ქართულ ოცნებასთან“ კოჰაბიტაციის პროცესს წარმატებულად აგრძელებს. 

რეაქცია „ალიას პუბლიკაციაზე (ალია) 

ავტ.: ლაურა აბრამია 

„ალიას“ ფოთის საქალაქო მეურნეობის სამსახურის ყოფილი  მოადგილე ნუგზარ ჯახაია დაუკავშირდა, რომელმაც მოსამართლე ბადრი შონია წინა ხელისუფლების სისხლიანი რეჟიმის ერთ-ერთ აქტიურ წევრად მოიხსენია. ნუგზარ ჯახაია აცხადებს, რომ როლანდ ახალაიამ და ბადრი შონიამ მის წინააღმდეგ საქმეს მას შემდეგ შეკერეს, რაც ჯახაიამ ფოთის იმჟამინდელი მერის, დავით ქანთარიას საქმიანობის შესახებ ცრუ ჩვენების მიცემაზე უარი განაცხადა. 

„ალიას“ რესპონდენტის აზრით, სამარცხვინოა, რომ ქართულ მართლმსაჯულებას ბადრი შონიას მსგავსი მოსამართლეები ჰყავს. 

პრაიმტაიმი
ვანო მერაბიშვილი პოლიტიკაში დაბრუნდება (პრაიმტაიმი)

ავტ. ქეთი ხატიაშვილი

ექსპერტი ვალერი გელბახიანი მიიჩნევს, რომ 2018 წლის საპრეზიდენტო არჩევნები მნიშვნელოვნად განსაზღვრავს 2020 წელს ოპოზიციური პარტიების პერსპექტივებს. 
მისი თქმით, თუკი ერთიან კანდიდატზე შეთანხმება მოხერხდა და ამ მიმართულებით მარგველაშვილს ყველაზე მეტი შანსი აქვს, მაშინ 2020-ისთვის ის იქნება მთავარი პოლიტიკური ლიდერი და ოპოზიცია მის გარშემო გაერთიანდება.

ექსპერტ ლევან ალაფიშვილის განმარტებით კი, მმართველ პარტიას პროცესის წარმართვისთვის ორი შანსი აქვს: „პროცესს ის ან ძალისმიერი მეთოდებით წარმართავს და შეეცდება, ხელისუფლებაში 2030 წელსაც იყოს, ან წავა კოალიციის შექმნის გზით. მმართველი პარტიის შიგნით ამ მხრივ საინტერესო პოცესები მიმდინარეობს. აქ ლიბერალური ფრთა არის და არაერთი, მაგალითად, იგივე კვირიკაშვილის გუნდი, კალაძის გუნდი.“ - ამბობს ექსპერტი. 

სტატიის ავტორი წერს, რომ ოპოზიციის კულისებში, მარგველაშვილის გარდა, კიდევ ერთ ფიგურას განიხილავენ. ისინი ფიქრობენ, რომ ვანო მერაბიშვილი დაშლილი „ნაციონალური მოძრაობის“ ხელახლა აწყობას შეეცდება. ჟურნალისტი დასძენს, რომ არ არის გამორიცხული, ვანო მერაბიშვილი „ნაციონალური მოძრაობის“, „ევროპული საქართველოს“, „გირჩებისა“ და სხვების გაერთიანებას შეეცადოს. ხოლო თუ 2020 წელს ერთი დიდი პოლიტიკური ოპოზიციური ჯგუფი არ შეიქმნა, „ქართული ოცნება“ ისევ უპირობო ლიდერად დარჩება. 

კულუარული დეტალები საარჩევნო გარიგებებიდან (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ საპრეზიდენტო არჩევნებზე, სავარაუდოდ, ყველა პარტიას საკუთარი კანდიდატი ეყოლება. „ნაციონალური მოძრაობა“ კი იმედებს გრიგოლ ვაშაძეზე ამყარებს, თუმცა, „პრაიმტაიმთან“ საუბარში მან აღნიშნა, რომ არ სურს საპრეზიდენტო არჩევნებში ჩართვა.
არასაპარლამენტო ოპოზიციის ერთი ნაწილი პრაიმერისის ჩატარებას ითხოვს. მეორე ნაწილი (გიორგი ვაშაძის გუნდი) – ალეკო ელისაშვილის მხარდაჭერას.
პრაიმერისის იდეა „ევროპულ საქართველო​საც“ აქვს. თუმცა, მათ სურთ, კვლევა პარტიის შიგნით ჩაატარონ. სტატიის ავტორის მოსაზრებით, ყველაზე მაღალი რეიტინგი გიგი უგულავას ექნება. 
რაც შეეხება არასაპარლამენტო ოპოზიციას, ისინი ვერ ახერხებენ საერთო კანდიდატზე შეთანხმებას. შალვა ნათელიშვილსა და ნინო ბურჯანაძეს შორის კონსულტაციები ამ ეტაპზე წარუმატებლად დასრულდა. 
სტატიის ავტორი წერს, რო ორივე მათგანი „ლიდერთა საბჭოს“ წევრია და თუკი საარჩევნო მარათონზე ისინი ერთმანეთს დაუპირისპირდებიან, მაშინ საბჭო არა მხოლოდ გაიყოფა, შესაძლოა, ფუნქციონირებაც შეწყვიტოს. ამასთან, საბჭოში არის კიდევ ერთი ფიგურა, ვისაც ასევე სურს კანდიდატურის წამოყენება. ეს დავით უსუფაშვილია, შესაბამისად, საბჭოს პრეზიდენტობის სამი კანდიდატი ჰყავს.

რაც შეეხება საქართველოს ექს-პრეზიდენტის ამბიციებს, ექსპერტების განმარტებით, სააკაშვილს ეს არჩევნები არ აღელვებს, იცის, რომ წააგებს, ამიტომაც არ ერევა. მათივე თქმით, ოპოზიციური პარტიების კონსულტაციებში გადამწყვეტი სიტყვა ფინანსებსა და რეიტინგს ექნება. 

მარგველაშვილის სკანდალური გადაწყვეტილებები / ვის არ მისცა პრეზიდენტმა მოქალაქეობა (პრაიმტაიმი)

ავტ. ქეთი ხატიაშვილი

სტატიის თანახმად, მოქალაქეობის მინიჭება, ისევე როგორც შეწყალება, პრეზიდენტის უშუალო კომპეტენციაა და ის ვალდებული არ არის, დაასაბუთოს თავისი მოსაზრება, რატომ ვერ იღებს მოქალაქეობას პირი, რომელიც საქართველოში დაიბადა და საქართველოს მოქალაქე იყო და რატომ იღებს ის, ვისზეც შესაბამის უწყებებს უარყოფითი დასკვნა აქვთ გაცემული.
სახელმწიფო სერვისების განვითარების სააგენტოს ხელმძღვანელი სოსო გიორგაძე გამოცემასთან საუბარში მოქალაქეობის მინიჭების პროცედურას განმარტავს.
სტატიის ავტორი იხსენებს, რომ პრეზიდენტი 2017 წლის შემოდგომაზე მოქალაქეობის მინიჭე​ბის კრიტერიუმების გამკაცრების ინიციატივით გამოვიდა, თუმცა, მას ამ საკითხზე დღემდე არაფერი დაუკონკრეტებია და ყველასთვის გაუგებარი დარჩა, რა უნდა გამკაცრდეს, ან რატომ.
აქვე ნათქვამია, რომ კრიტერიუმების გამკაცრებამდე გიორგი მარგველაშვილი დიასპორის წარმომადგენლებსაც შეხვდა და მათ ორმაგი მოქალაქეობის მიღების საკითხში დახმარებასაც დაჰპირდა. თუმცა, კომისიის საქმიანობის შესწავლის შემდეგ იუსტიციის სამინისტრომ შესაბამის დოკუმენტში მიუთითა: „2017 წლის საანგარიშო პერიოდში, საქართველოს პრეზიდენტმა კომისიის მიერ მისთვის წარდგენილი 3 097 დადებითი დასკვნიდან 97 პირისთვის საქართველოს მოქალაქეობის მინიჭების შუამდგომლობა უარყო, ხოლო დანარჩენ 3 000 უცხო ქვეყნის მოქალაქეს საქართველოს მოქალაქეობა მიანიჭა. იმ 97 პირიდან, რომელთათვის საქართველოს მოქალაქეობის მინიჭების შესახებ რეკომენდაცია პრეზიდენტმა არ გაითვალისწინა, 74 პირი ან საქართველოში იყო დაბადებული, ან საქართველოში დაბადებული და ამავდროულად საქართველოს ყოფილი მოქალაქე, ან კიდევ მათი ოჯახის წევრი იყო.“
სტატიაში მოთხრობილია რამდენიმე ადამიანის შესახებ, ვისაც პრეზიდენტმა მოქალაქეობა არ მიანიჭა და მის ამ გადაწყვეტილებაში კითხვის ნიშნებია.
სტატიის თანახმად, ექსპერტებს უჭირთ, პრეზიდენტის ამ ქცევაში რაიმე ლოგიკა იპოვონ. ლევან ალაფიშვილის შეფასებით ლოგიკის პოვნა არა რთული, არამედ შეუძლებელია. 

აუდიტის სკანდალური დასკვნის დღემდე უცნობი დეტალები / როგორ ახერხებდა მიხეილ სააკაშვილი ერთ დღეში სამი ქვეყნის სამ სხვადასხვა სასტუმროში ყოფნას? (პრაიმტაიმი)

ავტ. მირიან ბოქოლიშვილი

სტატიაში ნათქვამია, რომ „პიჯაკების საქმის“ სახელით ცნობილ მასალაში პიჯაკების შეძენა უმნიშვნელო დეტალია და გაცილებით ბევრ კითხვას აჩენს ექს-პრეზიდენტის მოგზაურობებში გახარჯული თანხები. ჟურნალისტი წერს, რომ აუდიტორების განსაკუთრებული გაკვირვება გამოიწვია, როგორ ახერხებდა მიხეილ სააკაშვილი ზუსტად ერთსა და იმავე დროს სამი ქვეყნის სამ სხვადასხვა სასტუმროში ყოფნას, თანაც ისე, რომ არცერთ დოკუმენტში ამ მოგზაურობების მიზნობრიობა გაწერილი არ არის, ფული კი პრეზიდენტის დაცვის სამსახურის ბიუჯეტიდანაა ანაზღაურებული.
ექსპრეზიდენტის ინტერესების დამცველი ბექა ბასილაია ამბობს, რომ სრულიად თავისუფლად არის შესაძლებ​ელი და ეს საზღვრის კვეთითაც დასტურდება, რომ რეალურად ხდებოდა ერთი დღის მანძილზე რამდენიმე ქვეყანაში ვიზიტი. მისი განმარტებით, სააკაშვილი კონკრეტულ ქვეყანაში რამდენიმე საათით ჩერდებოდა, თუმცა, სასტუმროს ნომრის დაქირავება მინიმუმ ერთი დღით არის შესაძლებელი, სწორედ ამიტო აღმოჩნდა, რომ სამ ქვეყანაში ერთსა და იმავე დღეს იყო სააკაშვილისთვის ნომერი დაჯავშნული.

„პრაიმტაიმი“ ამ თემაზე სააკაშვილის საქმის პროკურორს, ჯარჯი წიკლაურსაც ესაუბრა, რომელიც მიამიტობას უწოდებს მოსაზრებას, რომ ყოფილ პრეზიდენტს პიჯაკების შეძენის გამო ასამართლებენ. მისი განმარტებით, საუბარია წლების განმავლობაში სახელმწიფოს კუთვნილი 9 მილიონ ლარზე მეტი თანხის გაფლანგვაზე, ისე რომ თანხების ხარჯვაზე კონტროლს ვერავინ ახორციელებდა.

ამავე სტატიაში მოყვანილია ამონარიდები ამ საქმეზე აუდიტის სამსახურის მიერ წარმოებული  მოკვლევიდან. 

ნარკოდანაშაული ციფრებში / მოწმის ჩვენებით, ნარკოტიკი, რომელიც „ბახალას“ საქმეში ფიგურირებს, 7300 ადამიანის დოზაა (პრაიმტაიმი)

ავტ. მირიან ბოქოლიშვილი

სტატიაში საუბარია საქართველოში არსებული ნარკოპოლიტიკაზე და მსახიობ გიორგი გიორგანაშვილის (ბახალა) მიმართ გამოტანილ განაჩენზე. გიორგანაშვილის ადვოკატი ირწმუნება, რომ მისი დაცვის ქვეშ მყოფის წინააღმდეგ საქმეში არ არსებობს არცერთი მტკიცებულება, გარდა პოლიციის ორი თანამშრომლის ჩვენებისა. მისივე თქმით, მსახიობს ნარკოტიკი ჩაუდეს, რასაც ამტკიცებს ერთ-ერთი მოწმის ჩვენება, კერძოდ, ტაქსის მძღოლი ამბობს, რომ მას არ დაუნახავს როგორ ამოუღეს ნარკოტიკი გიორგანაშვილს.
კითხვაზე, რა ინტერესი შეიძლება ჰქონოდა პოლიციას, რომ „ბახალასთვის“ ნარკოტიკი ჩაედო, ადვოკატის სიტყვებით, მიზეზი შეიძლება იყოს სხვის წინააღმდეგ თანამშრომლობა.
„მას სთხოვდნენ სხვა ადამიანის წინააღმდეგ თანამშრომლობას. უნდა ეთქვა, რომ ის ნარკოტიკები, რომელიც ხულორდავას საქმეში ფიგურირებს, ეკუთვნოდა ირაკლი ქორიძეს. ამ ადამიანს და გიორგის ჰქონდათ საერთო ბიზნესი. ელექტროსიგარეტების მაღაზია უნდა გაეხსნათ.“ - ამბობს ადვოკატი.

სტატიის ავტორი აქვე განმარტავს, რომ ერთi აბი „სუბოტექსი“ ერთჯერადად შეიძლება მოიხმაროს რვა ადამიანმა, შესაბამისად, 45 აბი – 360-მა. გიორგანაშვილის საქმის ერთ-ერთი ფიგურანტი ჯაბა ხულორდავასგან ამოღებული ნარკოტიკული ნივთიერება კი, ერთჯერადი დოზით, საერთო ჯამში, 7300-ზე მეტ ადამიანზე იყო გათვლილი.

ქუთათელაძის მკვლელობაზე რუსთავის მერის დაკითხვას ითხოვენ (პრაიმტაიმი)

ავტ. მირიან ბოქოლიშვილი

სტატიაში საუბარია გენერალ სამსონ ქუთათელაძის მკვლელობის საქმეზე. ე.წ. სტამბოლის ბაზრობის ყოფილი მეწილის, ზურაბ ჭანტურიას ადვოკატი ლექსო კობაიძე ამბობს, რომ მამა-შვილი ჭანტურიები მკვლელობამდე რამდენიმე დღით ადრე პირადად რუსთავის მერის, ირაკლი ტაბაღუას გადაწყვეტილებით გაათავისუფლეს. ზურაბ ჭანტურიას ერთ-ერთი მუნიციპალიტეტის თავმჯდომარის თანამდებობა ეკავა, გიორგი ჭანტურია კი კომისრის მოვალეობას ასრულებდა. ადვოკატს საეჭვოდ ეჩვენება ის გარემოებაც, რომ მკვლელობიდან რამდენიმე წუთში ირაკლი ტაბაღუა შემთხვევის ადგილზე გამოცხადდა. ლექსო კობაიძის ინფორმაციით, ცოტა ხნის წინ ბაზრის 15%-იანი წილის მმართველად ტაბაღუამ საკუთარი ნათესავი დანიშნა. ადვოკატი არ გამორიცხავს, რომ საქმე კორუფციულ ინტერესებს უკავშირდებოდეს. ადვოკატი დასძენს, რომ კითხვების და ეჭვების გასაქარწყლებლად საჭიროა რუსთავის მერის დაკითხვა.

დახურული ბაღები და ასობით აღსაზრდელი შეცვლილ მისამართზე (პრაიმტაიმი)

ავტ. სალომე ჩადუნელი

სტატიაში საუბარია თბილისში 3 საბავშვო ბაღის დახურვაზე, რომლის მიზეზი ექსპერტიზის დასკვნაა, შენობების ავარიულ მდგომარეობასთან დაკავშირებით.
„პრაიმტაიმი“ იმ ბაგა-ბაღებით დაინტერესდა, რომელიც ექსპერტიზის დასკვნის საფუძველზე დაიხურა. გამოცემა აქვეყნებს ფოტო-მასალას, სადაც გაბზარული კედლები, ჩამოშლილი ჭერი და უსწორმასწორო იატაკია აღბეჭდილი. 
ბაღების დახურვის პარალელურად, გავრცელდა ინფორმაცია, რომ მათ ადგილზე საცხოვრებელი კორპუსები აშენდება.
„პრაიმტაიმი“ ინფორმაციის დასაზუსტებლად ბაგა-ბაღების სააგენტოს დაუკავშირდა, სადაც კატეგორიულად უარყვეს აღნიშნული ინფორმაცია. მათი თქმით, განხორციელდება აღნიშნული ბაღების სარეკონსტრუქციო სამუშაოები და მოგვიანებით ყველა ბაღი თავის ძველ მისამართს დაუბრუნდება.

რა ცვლილებები იგეგმება სატრანსპორტო რეფორმით? (პრაიმტაიმი)

ავტ. სალომე ჩადუნელი

სტატიაში საუბარია თბილისის მერიის ახალი შემადგენლობის მიერ დაანონსებულ სატრანსპორტო რეფორმაზე, მათ შორის, ტაქსების ლიცენზირების საკითხზე. ტრანსპორტის საქალაქო სამსახურის ხელმძღვანელი დაგეგმილ სიახლეებზე საუბრობს. მამუკა მუმლაძე  დარწმუნებულია, რომ სატრანსპორტო რეფორმის განხორციელება ქალაქში საცობების პრობლემას კომპლექსურად მოაგვარებს.

ასავალ-დასავალი

შესაკითხავი შვიდეული//7 შეკითხვა საქართველოს პრემიერ-მინისტრს გიორგი კვირიკაშვილს! („ასავალ-დასავალი“)

ავტ. ჯაბა ხუბუა 

პუბლიკაციის მიხედვით, ირაკლი ღარიბაშვილმა პრემიერობისას გასცა დაპირება, რომ მარიხუანას დეკრიმინალიზაცია და ნარკოპოლიტიკის წახალისება არ მოხდებოდა. ავტორი მოქმედ პრემიერს მიმართავს შეკითხვებით ნარკოპოლიტიკისა და პანკისის მოვლენების თემებზე, თუ რატომ მოხდა მარიხუანას დეკრიმინალიზაცია იმგვარად, რომ ეს ლეგალიზაციას გაუტოლდა. „ბიძინა ივანიშვილიც და ირაკლი ღარიბაშვილიც წელიწადში ორჯერ მაინც აწყობდნენ გაფართოებულ შეხვედრებს როგორც ტელემაუწყებლობების, ისე ბეჭდური მედიის ჟურნალისტებთან და 2-2- საათიან პრესკონფერენციებზე, რომლებიც პირდაპირ ეთერში გადაიცემოდა, ათობით შეკითხვას პასუხობდნენ, თქვენ კი, ორი წელიწადია მთავრობის მეთაურის პოსტზე ხართ და მსგავსი რამ ერთხელაც არ გაგიკეთებიათ“, - მიმართავს ავტორი პრემიერს.  

შევარდნაძის კეთილები! („ასავალ-დასავალი“)

ავტ. დიტო ჩუბინიძე 

„წყეული მოქკავშირის ყოფილმა ნომენკლატურამ და აწ უკვე საქართველოს პრემიერ-მინისტრმა გიორგი კვირიკაშვილმა 2018 წლის 25 იანვარს ედუარდ შევარდნაძის 90 წლის იუბილე საგანგებო განცხადებით აღნიშნა და ფეისბუკის საკუთარ გვერდზე ხოტბა აღავლინა... წყეული კოჰაბიტაცია ყველა უბედურებასთან ერთად შევარდნაძის კეთილებს შორის მიღწეული ისტორიულ შეთანხმება იყო, რომლითაც საცოდავი ქართველი ერი მოაღორეს... ქართველი ხალხი საბოლოოდ მიხვდა, რომ სანამ შევარდნაძის კეთილები ერთად არიან, საქართველოში  ვერავითარი სამართლიანობა ვერ აღდგება“, - წერს ავტორი. 

გიორგი გაჩეჩილაძე (უცნობი): არანაირი კონტაქტი და შერიგების მცდელობა ჩემსა და კვირიკაშვილს შორის არ ყოფილა, ყველაფერი ისევ ისეა, როგორც ერთი თვის წინ იყო! („ასავალ-დასავალი“)

ავტ. ჯაბა ხუბუა 

გიორგი გაჩეჩლიაძე: „ - ვეუბნები კვირიკაშვილს - კარტელურ გარიგებებთან დაკავშირებით კონკურენციის სააგენტოს მიერ მოკვლევის დაწყება, როგორც მინიმუმ იმას ნიშნავს, რომ ბოდიში არ მქონია მოსახდელი... იმ დასკვნით, რომელიც კონკურენციის სააგენტომ დადო, ნოდარ ხადური, ფაქტობრივად ბოდიშს უხდის ტარიელ ხეჩიკაშვილს, რომ იძულებულია კარტელურ გარიგებებთან დაკავშირებით მოკვლევა დაიწყოს, რაც კიდევ უფრო მიძლიერებს ეჭვს, რომ საქმის ჩაფარცხვა აქვს განზრახული... კვირიკაშვილი მართალი ვერანაირად ვერ იქნება, რადგან მისი მთავრობის მინისტრის, ტარიელ ხეჩიკაშვილის კუთვნილი კომპანიების კარტელურ გარიგებებში მონაწილეობას სახელმწიფო უწყებების, ანუ სახელმწიფო შესყიდვების სააგენტოს გარეშე ვერანაირად ვერ მოხდებოდა... ნოდარ ხადური ზეწოლის ქვეშ არის... არც გიორგი კვირიკაშვილის და არც არავის ხათრით არ დავუშვებ, რომ უსამართლოდ დავიჩაგრო, თანაც ვიღაც ხეჩიკაშვილის გამო!“ 

ჯაბა ექიმი: გარყვნილი ქმედებებისადმი მიდრეკილი ხდებიან ის ახალგაზრდები, რომლებიც ბავშვობაში ფიზიკური აქტივობით არ იყვნენ დაკავებული! („ასავალ-დასავალი“)

ავტ. მეგი საჯაია 

ექიმი ჯაბა ტყემალაძე აცხადებს, რომ „სააკაშვილის სისხლისმსმელი რეჟიმის პირობებში კაცთმოძულე სატანისტებმა“ მოსწავლეთა ფიზიკური აღზრდა მეორეხარისხოვან საქმედ აქციეს, რამაც მოსწავლეებში ხერხემლის მასობრივი გამრუდება და ტვინის გამოლაყება გამოიწვია. ექიმის თქმით, კუნთის მოდუნება პირდაპირ კავშირშია გონებრივი შესაძლებლობების დაქვეითებასთან. „ - ჩვენი პრემიერ-მინისტრი გამოლაყებული ტვინით რომ დადის, გასაგებია! უფრო მარტივად რომ ვთქვათ, კაცად არ ვარგა! რაც მან იკადრა, პატარა ბავშვი არ იკადრებდა! პრინციპში, ვისაც ტელევზორში ხედავთ, არცერთს აქვს კუნთები ტონუსში, შესაბამისად, ყველას ტვინი გამოლაყებული და გადაღლილი აქვს და ამ ტვინით მართავენ ქვეყანას. იგივე შემიძლია ვთქვა ჯანდაცვის მინისტრზე, რომელიც ნახევრად მძინარე მდგომარეობაში, გაშეშებული კისრით გვესაუბრება და უზარმაზარ თანხებს ახარჯავს უნამუსო კლინიკებს, მკვდარ ადამიანებს სადაზღვევო ლიმიტს ამოწურვამდე რომ აჩერებენ აპარატზე შეერთებულებს... დღევანდელი ხელისუფლებაც ისევე ცდილობს ახალგაზრდობის გარყვნასა და დაავადმყოფებას, როგორც ამას სააკაშვილის ავადსახსენებელი რეჟიმი აკეთებდა“, - აცხადებს ექიმი.

ელიზბარ ჯაველიძე: მამათმავლებო, პედოფილებო, ლიბერასტებო და ქართველთმოძულეებო, მძულხართ! („ასავალ-დასავალი“)

ავტ. გიორგი გიგაური 

ელიზბარ ჯაველიძე: „ – საქართველოში უზნეობის ზეიმია, ნახეთ რა დღეში არიან ნარკომანები... ჩამოდიან აქ პედოფილები და ერთი შაურმის ფასად ერთობიან 12-13 წლის ღარიბ-ღატაკ მშიერ ბიჭებთან. ასეთი არაკაცების დანდობა შეიძლება? მათ ქვით უნდა გაუხეთქო თავი... მძულს ყველა ის ჩინოვნიკი, რომელიც ორ შაურად ყიდის კაცობას და ქართველობას! ხაზარაძის მეთაურობით მძულს ყველა ბანკირი, რომლებმაც კუდის რიკამდე გაატყავეს საქართველო... ამ კვირიკაშვილზე რომ ამბობენ, მორწმუნე და არაკორუმპირებულიაო, ვეკითხები: თუ ასეთი მორწმუნე ხარ, ამ ფარისეველ ბანკირებთან როგორ ხარ ჩახუტებული?... ამ რამდენიმე დღის წინ მეცნიერებათა აკადემიაში ექვთიმე თაყაიშვილის შესახებ წიგნის პრეზენტაცია მოვაწყვეთ.  მოვიდა იქ თბილისის მერი კახი კალაძე და მოკრძალებულად უსმენდა მეცნიერთა გამოსვლებს. ამდენი ხანია, ეს კვირიკაშვილი პრემიერია და ერთხელაც არ იკადრა მეცნიერებათა აკადემიაში მოსვლა“.

ნუკრი ქანთარია: ნარკომომხმარებლებს კანონმა ისეთი ადმინისტრაციული სანქციები უნდა დაუწესოს, რომ მათ თქვან - ამას ციხე სჯობსო! („ასავალ-დასავალი“)

ავტ. ჯაბა ხუბუა 

ნუკრი ქანთარია: „ - ნარკოტიკის მომხმარებელს ავტომობილის მართვის უფლება უნდა ჩამოერთვას, საზღვარგარეთ გამგზავრება აეკრძალოს, საზოგადოებისათვის სასარგებლო შრომა დაეკისროს... ნარკოტიკების შემოტანაზე, გავრცელებასა და გაყიდვაზე სისხლის სამართლის პასუხისმგებლობა არათუ არ უნდა შემსუბუქდეს, პირიქით, უნდა გამკაცრდეს... [სააკაშვილი] აუცილებლად ქართული მართლმსაჯულების წინაშე უნდა წარდგეს და სასჯელიც ქართულ ციხეში მოიხადოს“.

გია კორკოტაშვილი: თქვენი მართალი გაზეთის სახელით, მე, გია კორკოტაშვილი ქართველ ხალხს მართალ სიტყვას ვეუბნები და ვაცხადებ! („ასავალ-დასავალი“)

ავტ. დიტო ჩუბინიძე 

გია კორკოტაშვილი შს მინისტრს, გიორგი გახარიას მიმართავს: „ - გეუბნებით, რომ „ბასიანში“ იყიდება წამალი... თუ ეს იცით და ზომებს ვერ ღებულობთ, ე. ი. ვიღაცას თავზე ვერ ახტებით, ხოლო თუ ამის შესახებ ინფორმაცია არ გაქვთ, მაშინ მთლად უარესი... ჩვენ „ბასიანის“ საქმეს ასე არ დავტოვებთ! თუ ხელისუფლებამ არ იმოქმედა და ამ ნარკობარიგებს არ მიხედა, სახალხო მოძრაობით შევალთ და „ბასიანს“ დავიკავებთ!“

ჩხენკელო, მიაწექი ბლომდე! („ასავალ-დასავალი“)

ავტ. ჯაბა ხუბუა 

„ძალიან სასიამოვნოა, რომ მინისტრი ჩხენკელი სკოლებში რელიგიის ისტორიის სწავლების აღდგენაზე ალაპარაკდა, ოღონდ მისი განცხადება განცხადებად არ უნდა დარჩეს და განათლების უწყების თავკაცმა ნეოლიბერალური მაფიის შიშით უკან არ უნდა დაიხიოს,“ - წერს ავტორი.

ამირან შალიკაშვილი: პანთეონში დაკრძალვა არ მინდა! („ასავალ-დასავალი“)

ავტ. ქეთევან ხამიცაშვილი 

ამირან შალიკაშვილი აცხადებს, რომ სურს მშობლიურ სოფელში, აკეთში დაიკრძალოს, ჩოხატაურის რაიონში. „ - ანდერძად ვტოვებ: მიხედონ პანტომიმის თეატრს, თეატრალურ უნივერსიტეტს, საერთოდ, ქართულ თეტარს. თეატრალურ უნივერსიტეტში დახურეს ჩემს მიერ დაარსებული პანტომიმის კათედრა, ჯერ მე გამომიშვეს იქედან, შემდეგ ჩემი მეუღლე - კირა მებუკე.... თეატრის თაობზე როგორ მინდოდა ბიძინა ივანიშვილთან შეხვედრა - თეატრალურ საზოგადოებაში ყრილობაზე გოგი ქავთარაძეს ვთხოვე, ბიძინა ივანიშვილს ერთი-ორი სიტყვა ჩემი თეატრის მდგომაროებაზეც უთხარი-მეთქი. შორს დაიჭირა, რა უნდა ვუთხრაო... „ვეფხისტყაოსანი“ დავდგი... მთავრობა დავპატიჟე, არავინ მოვიდა. გააუქმეს რუსთაველი პრემია - ჩემთვის რომ არ მოენიჭებინათ, იმიტომ გააუქმეს“, - ამბობს მსახიობი.

არა - გაგულავ-გაგოლდებას! („ასავალ-დასავალი“)

ავტ. დიტო ჩუბინიძე 

ჟურნალისტი ნინო მიქიაშვილი, რომელიც ქვემო ქართლში ოქროს მოპოვებისა და „არემჯი გოლდის“ საქმიანობას იკვლევს, აცხადებს, რომ კომპანია, რომელმაც საყდრისი ააფეთქა, ერთი წლის მანძილზე რუსთაველის თეატრს დააფინანსებს. ჟურნალისტის თქმით, „არემჯი გოლდის“ საქმიანობის შედეგად ნიადაგი ტყვიითა და კადმიუმითაა დაბინძურებული ქვემო ქართლში, მომატებულია სიმსივნით ავადობის მაჩვენებელი. ამ ფონზე კი კომპანიასთან ხელშეკრულებებს აფორმებენ სახელმწიფო უწყებების წარმომადგენლები და სასულიერო პირები. „არემჯი გოლდი“ დააფინანსებს სამშვილიდის ნაქალაქარის რესტავრაციასაც. მიქიაშვილი აცხადებს, რომ მეუფე ვახტანგ ლიპარტელიანმა, მეუფე დავითმა, მეუფე ეფრემმა და მეუფე ანანია ჯაფარიძემ კომპანიას თავი გამოაყენებინეს, შედეგად კომპანია თავის „ბინძურ საქმეებს გააპრავებს“. კომპანიის მფლობელები რუსი ებრაელები არიან, კომპანიის საქმიანობა კი მავნებლურია. მიქიაშვილი მიიჩნევს, რომ ცინიზმია, როცა  „არემჯი გოლდი“ შავბნელ საქმიანობას ეწევა და პარალელურად კულტურულ პროექტებს აფინანსებს. ჟურნალისტი საზოგადოებას პროტესტისაკენ მოუწოდებს.

ირაკლი მილაძე: კასპი ჩინელების გარეშე - ეს არის კასპელთა მოთხოვნა! („ასავალ-დასავალი“)

ავტ. ჯაბა ხუბუა 

კასპელი სტუდენტი ირაკლი მილაძე აცხადებს, რომ ბოლო პერიოდში კასპის ჩინური დასახლების პოპულაცია ერთი-ორად გაიზარდა. ჩინელები „ჰაიდელბერგის“ ქარხნის ახალი შენობის მშენებლობაზე სრულად არიან დასაქმებულები მაშინ, როცა მუშახელის საერთო რაოდენობაში კასპელების წილი 10%-ია. კასპელები ეჭვობენ, რომ ჩინეთმა საქართველოში საკუთარი პატიმრები გამოგზავნა. მილაძის თქმით, კასპელები აპროტესტებენ საქართველოში ჩინელების დასაქმებას მაშინ, როცა სამუშაოს საძებნელად ათასობით ქართველი უცხოეთშია გადახვეწილი.

ნანა დევდარიანი: ხანდახან მგონია, რომ მთელი მსოფლიოს მასშტაბით უმაღლეს თანამდებობებზე არაადეკვატური ადამიანების კონკურსია გამოცხადებული! („ასავალ-დასავალი“)

ავტ. დიტო ჩუბინიძე 

ნანა დევდარიანი: „ - თუ სასამართლომ კიდევ რამე არ მოიფიქრა, სააკაშვილი სახლიდანაც ჩაერთვება გადაცემებში!... დღეს მსოფლიოში სააკაშვილის მსგავსი უზნეო, უიდეო, სრულიად გაუნათლებელი და უწიგნური ადამიანების დოღია... რატომ მივიდა ბოკერია პატრიარქთან, როცა თავის უღმერთობას ყოველ ფეხის ნაბიჯზე ამჟღავნებს... ბიძინა ივანიშვილმა რეალურ ძალაუფლებაზე უარი თქვა და არა მგონია, პრეზიდენტის სიმბოლური პოსტის დასაკავებლად არჩევნებში მონაწილეობა მიიღოს! ამას გამოვრიცხავ! თუ ეს მოხდა, ე. ი. ქართულ ოცნებას ისე უჭირს, რო ბიძინას იქეთ საშველს ვერ ხედავს!“

ბიძინა ივანიშვილისა და ილია ბარამიძის გასაუბრება („ასავალ-დასავალი“)

ავტ. ილია ბარამიძე 

გაზეთი აქვეყნებს ილია ბარამიძის ნაწარმოებს, ე.წ. გალექსილ დიალოგს  „ბიძინა ივანიშვილისა და ილია ბარამიძის გასაუბრება“, რომელშიც ავტორი ივანიშვილს ახსენებს ისეთ თემებს, როგორებიცაა: ასწლოვანი ხეების გადარგვა, კვირიკაშვილი-მელიას ინციდენტი, გიორგი მარგველაშვილის პრეზიდენტობა. ილია ბარამიძე მიიჩნევს, რომ ბიძინა ივანიშვილი საუკეთესო პრეზიდენტი იქნება და  მოუწოდებს მას საკუთარი კანდიდატურა წამოაყენოს მომავალ არჩევნებში. „ - სიმართლე, მხოლოდ სიმართლე, მე მუდამ ამის ცდასა ვარ, მოკითხვა ლაშა-რედაქტორს და მთელ „ასავალ-დასავალს“, - აცხადებს პოეტი ივანიშვილის პერსონაჟის მეშვეობით.
რეზონანსი

ხუხაშვილი: ასეთი რამ სააკაშვილის დროსაც არ ყოფილა... (რეზონანსი) 

ავტ.: ეკატერინე ბასილაია

ინტერვიუ გია ხუხაშვილთან 

გია ხუხაშვილი „რეზონანსთან“ ინტერვიუში პოლიტიკურ პროცესებს აფასებს და ამბობს, რომ ის, რაც დღეს „მაუწყებლის შესახებ კანონის“ გარშემო ხდებოდა, მიხეილ სააკაშვილის დროსაც კი არ ყოფილა. ანალიტიკოსის განცხადებით, პრეზიდენტის ვეტოს დაძლევასა და კანონის გატანას მხოლოდ რამდენიმე ადამიანი ლობირებს და ირაკლი კობახიძესა თუ საპარლამენტო უმრავლესობის სხვა წარმომადგენლებს რეალობის დანახვა არ სურთ. – „გული იმაზე მწყდება, რომ უსასტიკესი რეჟიმი იყო სააკაშვილის რეჟიმი, რასაც, კობახიძისგან განსხვავებით, ჩვენ აქტიურად ვებრძოდით და ასეთი რამ იმათაც კი არ გაუკეთებიათ. მთელი საზოგადოება, ხელისუფლების გარკვეული ნაწილიც, ამბობს უმარტივეს ჭეშმარიტებას, ამ დროს კი რამდენიმე ადამიანს არაფრის გაგონება არ უნდა და ფეხების ბაკუნით სურს, თავისი გაიტანოს. ასეთი რამ სააკაშვილის დროსაც არ ყოფილა. მას ჰყოფნიდა ჭკუა, რომ ასეთ სიტუაციებში ცოტა მეტი მოქნილობა გამოეჩინა“, - აცხადებს ხუხაშვილი და დასძენს, რომ ხელისუფლებას კანონის გატანა არა პოლიტიკური ინტერესის, არამედ სიჯიუტის გამო სურს. 

პოლიტოლოგის განცხადებით, საზოგადოებრივი მაუწყებლისთვის სახელმწიფო დაფინანსების პარალელურად, სარეკლამო ბაზარზე დამკვიდრების საშუალების გაჩენა იგივეა, რაც სამინისტროებისთვის  ბიზნესისა და კომერციული საქმიანობის უფლების მიცემა. 

გია ხუხაშვილი მოახლოებულ საპრეზიდენტო არჩევნებზეც საუბრობს. მისი განცხადებით, კარგი იქნება თუკი ბიძინა ივანიშვილი „ქართული ოცნების“ კანდიდატად დასახელდება. 

„ვიტყოდი, რომ სახელმწიფოებრივად სწორი იქნებოდა, თვითონ ბიძინა ივანიშვილისთვისაც ძალიან კარგი იქნებოდა, კიდევ რამდენიმე წელი გადაედო თავი და ეს პასუხისმგებლობა აეღო. ამით, ფაქტობრივად, ინსტიტუციური წესრიგი აღდგებოდა ქვეყანაში. ვხედავთ, რა ხდება, ყველაფერი მაინც ივანიშვილს ბრალდება. დარწმუნებული ვარ, რომ ბევრი რამის შესახებ, რაც ბრალდება, საერთოდ წარმოდგენაც არ აქვს“, - აცხადებს ყოფილი პრემიერის ექსმრჩეველი. 

ხუხაშვილი ასევე მისაღებ კანდიდატად მიიჩნევს დავით უსუფაშვილს და ამბობს, რომ ასეთი სახელმწიფოებრივად მოაზროვნე ადამიანის გაპრეზიდენტება ყველა ქვეყნისთვის სასურველია. 

ანალიტიკოსი „რეზონანსთან“ ინტერვიუში ნარკოპოლიტიკაზეც ამახვილებს ყურადღებას და ფიქრობს, რომ ხელისუფლებისთვის მთავარი პრობლემა საზოგადოების მხრიდან მართლმსაჯულებისადმი გამოვლენილი უნდობლობაა. 

14 წლამდე ასაკის ქურდები - 50-მდე ფაქტი ბოლო ორ თვეში (რეზონანსი) 

ავტ.: ნინო ქეთელაური

ბოლო პერიოდში 14 წლამდე ასაკის ბავშვების მიერ ჩადენილი დანაშაულის შემთხვევებმა საგრძნობლად იმატა. მაღაზიები, აფთიაქები, ოფისები და ავტომობილები მათი ძარცვის ძირითადი ობიექტებია, რასაც სათვალთვალო კამერებიც აფიქსირებს. სტატიაში ნათქვამია, რომ მოზარდებში კრიმინალის ზრდას, შესაძლოა, ორგანიზებული ხასიათი ჰქონდეს და 14 წლამდე ბავშვებს კრიმინალური სამყარო თავისი ინტერესებისათვის იყენებდეს

არაოფიციალური ინფორმაციით, წელს მხოლოდ თბილისში 50-მდე მსგავსი შემთხვევა მოხდა. 

იმის გათვალისწინებით, რომ 14 წლამდე მოზარდებზე სისხლისსამართლებრივი პასუხისმგებლობა არ ვრცელდება, მოსახლეობის ნაწილი პრობლემის მოგვარებას კანონის გამკაცრებაში ხედავს. ხელისუფლებაში კი აცხადებენ, რომ ამ ეტაპზე კანონის გადახედვა არ იგეგმება, რასაც იურისტებიც გამართლებულად მიიჩნევენ, რადგან, მათი აზრით, არასრულწლოვნებში სადამსჯელო ღონისძიება გამოსავალი ვერ იქნება და მოგვარების გზებს სხვა მიმართულებით ხედავენ.

დეპუტატ ზაქარია ქუცნაშვილის თქმით, დანაშაულთან საბრძოლველად საჭიროა მოზარდების მიერ ჩადენილი ქმედებების რაოდენობრივი, ასევე, თვისებრივი კვლევა და მიზეზების დადგენა.

უმრავლესობის დეპუტატი გუგული მაღრაძეც იზიარებს პოზიციას, რომ კანონის გამკაცრება არ არის გამოსავალი და პრევენციას დანაშაულის ჩადენის მიზეზების დადგენაში ხედავს.

იურისტი ლევან ალაფიშვილი მიიჩნევს, რომ სადამსჯელო ღონისძიების შემოღება მდგომარეობას უკეთესობისკენ არ შეცვლის. მისი თქმით, აუცილებელია არასრულწლოვანთა მართლმსაჯულების რეფორმის გაგრძელება, რომელიც საკმაოდ მნიშვნელოვანი და რთულად განსახორციელებელი პროგრამაა. 

"რასაც მე ვუყურებ, შემთხვევები წარმოჩენილია მხოლოდ კრიმინალურ ჩარჩოში და ისმის კითხვა, სამართალდამცავები რას აკეთებენ? ისინიც კი უძლურნი არიან - ეს ყველაზე დამღუპველი ტექსტია, რომლის ტირაჟირებასაც მედიასაშუალებები უწყობენ ხელს. ამ რთულ პროცესში შსს-ს დადანაშაულება მხოლოდ წაახალისებს არასრულწლოვნებს და თუკი დღეს დანაშაულის ჩამდენი ერთია, ხვალ შეიძლება გაჩნდეს სხვა პრეცედენტებიც“, - აცხადებს ალაფიშვილი. 

სომეხი პოლიტიკოსი ქართველი მესაზღვრეების წინააღმდეგ ჩივილს გეგმავს  - ზარუი პოსტანჯიანი, რომელმაც 2015 წელს თბილისში ბიძინა ივანიშვილს და სერჯ სარგსიანს საპროტესტო აქცია მოუწყო, საქართველოში არ შემოუშვეს (რეზონანსი) 

ავტ.: თიკო ოსმანოვა

„რეზონანსის“ ცნობით, ქართველმა მესაზღვრეებმა სომხეთის ოპოზიციური პარტია "ერკირ ცირანის" ხელმძღვანელი ზარუი პოსტანჯიანი საქართველოში არ შემოუშვეს. იგი "საერთოსომხური დაუმორჩილებლობის დღისთვის" აგიტაციის ღონისძიების გასამართად ახალქალაქში გეგმავდა ჩამოსვლას.

სტატიაში ნათქვამია, რომ რას გულისხმობს ეს "საერთოსომხური დაუმორჩილებლობა", გაურკვეველია. 2 მარტს სომხეთში საპრეზიდენტო არჩევნები უნდა გაიმართოს და, ერთი ვერსიით, ეს ღონისძიება სომხეთის მოქმედი ხელისუფლების წინააღმდეგ ბრძოლას უკავშირდება. თუმცა, ზოგიერთი საინფორმაციო წყაროს ცნობით, ოპოზიციური პარტიის მიერ ინიცირებული ეს კამპანია მიზნად ისახავს "სომხების აჯანყებას და ქართული ოკუპაციის ქვეშ მყოფი ჯავახეთის თვითგამორკვევას".

საქართველოს სომხური სათვისტომოს წარმომადგენლები ამ ვერსიას კატეგორიულად უარყოფენ. მათი ცნობით, პოსტანჯიანის მთავარი მიზანია საქართველოში მცხოვრები სომხების ჩართვა სომხეთში მიმდინარე შიდა პოლიტიკურ ბრძოლაში, რაც მიუღებელია.

თავად პოსტანჯიანის თქმით, მან მსგავსი ღონისძიება დაახლოებით 2 თვის წინ უკვე ჩაატარა ჯავახეთში და მაშინ ქართველ მესაზღვრეებთან არანაირი პრობლემა არ ჰქონია. სომხური საინფორმაციო წყაროების ცნობით, ოპოზიციონერმა პოლიტიკოსმა სომხეთის მხრიდან საზღვარი დაუბრკოლებლად გადალახა საკონტროლო-გამშვებ პუნქტ "ბავრასთან", მაგრამ საქართველოს სასაზღვრო პოლიციის თანამშრომლებმა საკონტროლო-გამშვებ პუნქტ "ნინოწმინდაზე" მას უთხრეს, რომ ეკრძალებოდა საქართველოს ტერიტორიაზე შესვლა. პოსტანჯიანის განმარტებით, იგი შეეცადა, მესაზღვრეებთან დაეზუსტებინა, რა მიზეზით არ უშვებდნენ საქართველოში, ხომ არ არის ეჭვმიტანილი რაიმე დანაშაულში, ან ხომ არ არის ინფიცირებული რაიმე საშიში გადამდები დაავადებით. პასუხად კი მიიღო, რომ მისი არშეშვების მიზეზი "კანონით გათვალისწინებული სხვა შემთხვევა იყო.

ქართველ მესაზღვრეებთან კამათის შემდეგ ზარუი პოსტანჯიანმა და მისმა მომხრეებმა დაგეგმილი ღონისძიება მაინც გამართეს, ოღონდ სომხეთის ქალაქ გიუმრიში. აქციაზე სომეხმა ოპოზიციონერმა განაცხადა, რომ ჯავახეთში შესვლაზე უარის მიღების გამო ის საკითხს სომხეთის საგარეო საქმეთა სამინისტროში გაარკვევს, რის შემდეგაც სასამართლოს მიმართავს. 

სომხურ რადიო "აზატუტიუნთან" საუბარში პოსტანჯიანი აცხადებს, რომ იგი საქართველოში, სავარაუდოდ, სომხეთის ხელისუფლების თხოვნით არ შეუშვეს.

საქართველოს სომხური სათვისტომოს წარმომადგენელ სანდრო ოჰანიანის თქმით, ზარუი პოსტანჯიანის ახლად ჩამოყალიბებული პარტიის პლატფორმაზე არაფერი სმენია, არც აინტერესებს და იგი პოლიტიკური საქმიანობის თაობაზე საქართველოში არ უნდა ჩამოდიოდეს.

საქართველოს პრეზიდენტის ყოფილ მრჩეველ ვან ბაიბურთის თქმით, პოსტანჯიანი საქართველოში მცხოვრები სომხების ჩარევას აპირებს სომხეთის შიდა პოლიტიკურ საქმიანობაში, რაც აქ მცხოვრები ეთნიკური უმცირესობის წარმომადგენლებისთვის მიუღებელია.

სტატიის დასასრულს, გამოცემა მკითხველს სომეხი ოპოზიციონერის ბიოგრაფიას აცნობს და წერს, რომ პოსტანჯიანი სომხეთის პრეზიდენტის რადიკალურ ოპოზიციად მიიჩნევა. მან 2015 წელს, მომხრეებთან ერთად, თბილისში სომხური ეკლესიის გახსნის ცერემონიაზე, რომელსაც საქართველოში ოფიციალური ვიზიტით მყოფი სარგსიანი და საქართველოს მაშინდელი პრემიერი ბიძინა ივანიშვილი ესწრებოდნენ, სარგსიანის საწინააღმდეგო მცირე აქციაც მოაწყო.

რა უნდათ ჩრდილოეთ კორეელებს აფხაზეთში (რეზონანსი) 

ავტ.: ეკატერინე ბასილაია

„რეზონანსის“ ცნობით, აშშ-ის მხრიდან ჩრდილოეთ კორეის წინააღმდეგ დაწესებული სანქციების "შავ სიაში" მოხვდა რუსეთში ჩრდილოეთ კორეის ვიცე-კონსულის წარმომადგენლობა ოკუპირებულ აფხაზეთში. როგორც აფხაზური მედია წერს, დაახლოებით 2 წელია, სოხუმში ფხენიანიდან ჩასული დიპლომატი იმყოფება და ჩრდილოეთ კორეიდან მუშების ჩამოყვანასა და მშენებლობაზე დასაქმებას კურირებს.

„რეზონანსის“ ინფორმაციით, აფხაზი ჟურნალისტი წერს, რომ ბოლო ორი წელია, აფხაზეთში ჩრდილოეთ კორეიდან მუშების შრომითი მიგრაცია ხდება. ახლაც სოხუმში, ტურბაზის რაიონში, წითელი ხიდის მახლობლად რამდენიმესართულიანი სასტუმროს მშენებლობაზე 44 ჩრდილოეთ კორეელი მიგრანტი მუშაობს. მათ ყველა დოკუმენტი წესრიგში აქვთ - ყველა მათგანს აქვს ე.წ. ვიზა, "აფხაზეთში მუშაობის ნებართვა" და სამედიცინო ბარათებიც კი.

"ექსპერტთა კლუბის" წევრ ირაკლი ცქიტიშვილის თქმით, აფხაზეთში მყოფი ჩრდილოეთ კორეელის ამ "შავ სიაში" შეყვანა მისთვისაც სიახლე იყო, რადგან ჩრდილოკორეელების სოხუმში ყოფნის შესახებ მან არ იცოდა.

ცქიტიშვილის აზრით, საეჭვოა, რომ თავად ჩრდილოეთ კორეა დაინტერესდა აფხაზეთით და თუნდაც დიპლომატიური სტატუსის მქონე პირის სოხუმში ყოფნა მოასწავებდეს, რომ ფხენიანში აფხაზეთის "დამოუკიდებელ რესპუბლიკად" აღიარებაზე ფიქრობენ. – „ეს საკითხი არც რუსეთისთვისაა აქტუალური და არც ჩრდილოეთ კორეისთვის", - მიიჩნევს ცქიტიშვილი.

აშშ-ის თავდაცვის ყოფილი მინისტრი რუსეთთან ომის სცენარის შემუშავებას ითხოვს (რეზონანსი) 

ავტ.: თიკო ოსმანოვა

დასავლეთში რუსეთთან ომის შესაძლო დაწყებაზე ღიად ალაპარაკდნენ - აშშ-ის თავდაცვის ყოფილი მინისტრი ეშტონ კარტერი ნატოსა და შეერთებულ შტატებს რუსეთთან კონფლიქტისთვის სამხედრო მოქმედების სცენარის მომზადებას ურჩევს. ქართველი ექსპერტები ბირთვული ომის დაწყებასა და ვითარების ესკალაციას გამორიცხავენ.

სამხედრო-პოლიტიკურ და უსაფრთხოების საკითხებში ანალიტიკოს ამირან სალუქვაძის თქმით, ცივი ომის დაწყების ყველა ინდიკატორი აშკარაა, თუმცა, სამხედრო მოქმედებები ნაკლებად მოსალოდნელია. 

დასავლეთსა და რუსეთს შორის უახლოეს მომავალში სამხედრო დაპირისპირებას გამორიცხავს თსუ-ს პროფესორი კორნელი კაკაჩიაც, მაგრამ ფიქრობს, რომ ეს დაძაბულობა დიდხანს გაგრძელდება.

ახალი თაობა 

მამუკა გამყრელიძე: ქვეყანა იაფდება, ჩვენ კი ჭაობისკენ მივდივართ (ახალი თაობა) 

ავტ.: ნონა ცაბაძე

ინტერვიუ ყოფილ დიპლომატ მამუკა გამყრელიძესთან 

მამუკა გამყრელიძის განცხადებით, საქართველოს ხელისუფლებას არაფორმალური მმართველისგან, ბიძინა ივანიშვილისგან აქვს მიღებული დავალება, რომ ქვეყანა ჭაობისკენ უნდა წავიდეს. მისი თქმით, მიმდინარეობს საქართველოს გამიზნულად შეფერხება და ეს დავოსში გამართულ ფორუმზეც გამოჩნდა. მამუკა გამყრელიძის ინფორმაციით, ქართული დელეგაცია დავოსში, პასიურობით გამოირჩეოდა და ეს მიზანმიმართული გეგმის ნაწილია, რათა ქვეყანაში ინვესტიციები არ შემოვიდეს და ბიძინა ივანიშვილმა მისთვის საინტერესო პროექტების იაფად განხორციელება შეძლოს. – „ქართულ დელეგაციას, თურმე, არც პრეზენტაცია გაუკეთებია. თუმცა, მაინც მოუწყვეს მათ ეს პრეზენტაცია, სადაც პრემიერი კვირიკაშვილი ერთი საათის დაგვიანებით მივიდა და შემდეგ არც სიტყვით გამოვიდა. საგრეო საქმეთა მინისტრს საერთოდ არც ელაპარაკებიან, არც ცნობენ, ძალიან არასაინტერესო ხდება ქართული დელეგაცია“, - აცხადებს გამყრელიძე და დასძენს, რომ მიხეილ სააკაშვილის დროს ქვეყანაში გადაწყვეტილებების მიღება ყველა სფეროში მარტივად ხდებოდა, ახლა კი ყველაფერი არაფორმალური მმართველის სიტყვაზეა დამოკიდებული. 

ყოფილი დიპლომატი მოახლოებულ საპრეზიდენტო არჩევნებზეც საუბრობს. მისი აზრით, „როგორც ჩანს, მეორე და მესამე დონის პირებს ათქმევინეს, რომ კარგია თუკი ბიძინა ივანიშვილი იქნება საპრეზიდენტო კანდიდატი“. მამუკა გამყრელიძე დარწმუნებულია, რომ ბიძინა ივანიშვილი არჩევნებში აუცილებლად გაიმარჯვებს, რადგან ოპოზიციას ოპონირების რესურსი არ გააჩნია. რესპონდენტის თქმით, თუკი ივანიშვილი არჩევნებში მონაწილეობას მიიღებს, ის არაფორმალური მმართველის იარლიყს ჩამოიცილებს და სამუდამო ლიდერი გახდება. გამყრელიძე მიიჩნევს, რომ ივანიშვილის გამარჯვება ოპოზიციას სრულად ჩარეცხავს, რაც მისასალმებელია, რადგან ამ შემთხვევაში პოლიტიკური ველი გასუფთავდება და ასპარეზი ახალ სახეებს დაეთმობათ. 

მამუკა გამყრელიძე „ახალ თაობასთან“ საუბრისას „ნაციონალურ მოძრაობას“ „ქართული ოცნების“ მაშველ რგოლს უწოდებს, „ევროპულ საქართველოსა“ და „პატრიოტთა ალიანსს“ კი ხელისუფლების სატელიტ პარტიებად მოიხსენიებს. 
„საპრეზიდენტო კანდიდატად ივანიშვილი „ქართული ოცნებისთვის“ საუკეთესო ვარიანტია“ - რამაზ საყვარელიძე: „ძლიერი კანდიდატის გარეშე ხელისუფლება საპრეზიდენტო არჩევნებს წააგებს“  (ახალი თაობა) 

ავტ.: ნათია ხურცილავა 

ინტერვიუ რამაზ საყვარელიძესთან 

რამაზ საყვარელიძე „ახალ თაობასთან“ ინტერვიუში საპრეზიდენტო არჩევნებზე საუბრობს. პოლიტოლოგის განცხადებით, წინა არჩევნებისგან განსხვავებით, ამჯერად სახელისუფლებო პარტიას ძლიერი კანდიდატი სჭირდება, რადგან „ქართული ოცნება“ აღარ არის იმ ეტაპზე, როდესაც მის ნებისმიერ კანდიდატს ჰქონდა გამარჯვების შანსი.

ანალიტიკოსი ფიქრობს, რომ „ქართული ოცნების“ საპრეზიდენტო კანდიდატად ბიძინა ივანიშვილის დასახელება საუკეთესო გადაწყვეტილება იქნება, თუმცა, რთული სათქმელია დასთანხმდება თუ არა ამ წინადადებას თავად ექსპრემიერი, რომელმაც პოლიტიკური ტვირთის ტარებაზე უარი უკვე განაცხადა. – „ბიძინა ივანიშვილის არჩევნებში მონაწილეობის ვერსია, მას შემდეგ გახდა აქტუალური, რაც გიორგი კვირიკაშვილმა და დავით სერგეენკომ გადაჭრით უარყვეს თავიანთი შესაძლო კანდიდატობა. თუკი ვერსიად განვიხილავთ, მაშინ გეტყვით, რომ ეს ქვეყნისთვის ძალიან კარგია. ახალი კონსტიტუციით, პრეზიდენტი უნდა იყოს მორალური ავტორიტეტი, ნაკლებად პოლიტიკოსი, პოლიტიკური ძალის მატარებელი. მორალური, მე ვიტყოდი, ფსიქოლოგიური ავტორიტეტი ივანიშვილი ნამდვილად არის. მას არ დასჭირდება მართვის ბერკეტი, რომ ამა თუ იმ პროცესზე გავლენა მოახდინოს“, - აცხადებს რამაზ საყვარელიძე. 

 საყვარელიძის განცხადებით, თუკი „ქართული ოცნება“ ძლიერ კანდიდატურას ვერ დაასახელებს, არ არის გამორიცხული, არჩევნებში დამოუკიდებელმა კანდიდატმა გაიმარჯვოს, რადგან ოპოზიცია საკმაოდ სუსტია. 

ვინ უშლის ხელს სუს-სა და პროკურატურას აგენტების გამოვლენაში? - ზაალ კასრელიშვილი: ძალოვანი უწყებების წინააღმდეგ საბოტაჟი ხორციელდება (ახალი თაობა) 

ავტ.: შორენა მარსაგიშვილი 

ინტერვიუ ზაალ კასრელიშვილთან 

ზაალ კასრელიშვილი ბიძინა ივანიშვილის პოლიტიკაში შესაძლო დაბრუნებას დადებითად აფასებს. მისი აზრით, ექსპრემიერი არის ადამიანი, რომელსაც ქართული საზოგადოების - ხელისუფლებისა და ოპოზიციის გაერთიანება და ქვეყნის წინაშე არსებულ სირთულეებთან გამკლავება შეუძლია. კასრელიშვილი ამბობს, რომ მსოფლიოში მიმდინარე პოლიტიკური პროცესების გამო საქართველოს ფასი გაზრდილია და ჩვენმა ქვეყანამ ეს შანსი უნდა გამოიყენოს. 

ანალიტიკოსი „ახალ თაობასთან“ ინტერვიუში მომატებულ კრიმინალსა და ბოლო პერიოდში მიმდინარე მოვლენებს აფასებს. მისი თქმით, ძალოვანი უწყებები „საბოტაჟნიკებითა“ და უცხო ქვეყნის აგენტებითაა დაკომპლექტებული და ქვეყნის განვითარება სწორედ ამიტომ ფერხდება. კასრელიშვილი მიიჩნევს, რომ ლუსტრაციის კანონის ამოქმედება და აგენტების გამოვლენაა საჭირო, თუმცა, ეს საკმაოდ რთული პროცესია, რომელსაც უპირველესად პოლიტიკური ნება სჭირდება. 

ჯემალ გამახარია: რუსეთი აფხაზეთის აღიარებას უკან წაიღებს (ახალი თაობა) 

ავტ.: გულიკო ბალაძე 

ინტერვიუ აფხაზეთის უმაღლესი საბჭოს თავმჯდომარის მოადგილე ჯემალ გამახარიასთან 

ჯემალ გამახარია ნაურუს დამოუკიდებლობის 50 წლისადმი მიძღვნილ ღონისძიებაზე აფხაზეთის დელეგაციის სტუმრობას ალოგიკურს უწოდებს და აცხადებს, რომ ამ ორ „სახელმწიფოს“ შორის ურთიერთობა მხოლოდ ფინანსური დაინტერესებითაა განპირობებული. მისი თქმით, ნაურუმ აფხაზეთის დამოუკიდებლობა რუსეთის მიერ მიცემული 50 მილიონის სანაცვლოდ აღიარა და თუკი, სამომავლოდ, მას თბილისი უფრო დიდ თანხას შესთავაზებს, პოზიცია შეიცვლება. 

აფხაზეთის უმაღლესი საბჭოს წარმომადგენელი დარწმუნებულია, რომ რუსეთში დემოკრატიული ხელისუფლების მოსვლის შემდეგ აფხაზეთისა და სამხრეთ ოსეთის აღიარება აღარ იქნება აქტუალური და ოკუპანტი ქვეყანა გადაწყვეტილებას უკან წაიღებს. – „დადგება დრო, როდესაც რუსეთისთვის წამგებიანი იქნება დამოუკიდებლობანას თამაში ისეთ წარმონაქმნებთან, როგორებიცაა აფხაზეთისა და ცხინვალის რეგიონები“, - აცხადებს ჯემალ გამახარია და დასძენს, რომ ოკუპირებულ ტერიტორიებს საერთაშორისო ორგანიზაციები ოფიციალურად არ აღიარებენ და აფხაზებსა თუ ოსებს გაეროსა და სხვა გაერთიანებებში დელეგატების სტატუსით არ მიიწვევენ.  

ახლო აღმოსავლეთში მიმდინარე ბრძოლებმა, შესაძლოა, კავკასიაშიც გამოინაცვლოს? (ახალი თაობა) 

ავტ.: მარიამ მჭედლიშვილი 

„ახალი თაობის“ ცნობით, მას შემდეგ, რაც თურქეთმა სამხედრო ოპერაცია „ზეთისხილის რტო“ წამოიწყო, ექსპერტები სამხრეთ კავკასიაში ძალთა ბალანსის ცვლილებასა და კონფლიქტების ახალ ჭრილში გადატანას პროგნოზირებენ.

კავკასიელი ექსპერტების აზრით, ყარაბაღის კონფლიქტის ახლო აღმოსავლეთის კონფლიქტებთან ინტეგრაციაა მოსალოდნელი. ანალიტიკოსების ვარაუდით, ყარაბაღის კონფლიქტში რუსეთი აუცილებლად ჩაერევა და სომხეთს მისი მხარდაჭერის იმედი ექნება, თურქეთი კი ამ ეტაპზე აზერბაიჯანისთვის ვერ მოიცლის, თუმცა, სამომავლოდ, აზერბაიჯანი, თურქეთი და ირანი, ერთიან პოლიტიკას შეიმუშავებენ. 

სტატიაში ასევე ნათქვამია, რომ ახლო აღმოსავლეთის კონფლიქტები მოკლევადიანი არ იქნება და წესრიგის დამყარებისა თუ ტერორიზმთან ბრძოლის მოტივით სამხედრო მოქმედებები სამომავლოდაც გაგრძელდება.  

